
Ilanngussaq 2, oqaasertaliussat kiisalu oqaasertaliussanut nassuiaatit 

IA 2025 

Naalakkersuisut Siulittaasuat – Suliassaqarfik 10 - 12   

Kontomut pingaarnermut, 10.01.01 Naalakkersuisut Siulittaasuata 

Naalakkersuisoqarfia, NSN, allaffissorneq 

Oqaasertaliussat nutaat uku 2025-mut ilassutissatut aningaasaliissutinut inatsisissatut 

siunnersuummut ilanngunniarneqarput: Oqaasertaliussap ilanngunniarneqarneranut 

tunngavilersuut takorusunneqassappat oqaasertaliussamut matumunnga nassuiaatit 

innersuussutigineqassapput. 

 

"Naalakkersuisut kontomi pingaarnermi matumani atuinikinnerussutinik ukiumut 

aningaasanut inatsiseqarfiusumut tullermut nuussinissamut piginnaatinneqarput." 

 

Kontomiut pingaarnermut 10.01.01 Naalakkersuisut Siulittaasuata 

Naalakkersuisoqarfia, NSN, allaffissorneq, nassuiaatit  

2025-imut ilassutitut aningaasaliissutinut oqaasertaliussaut nassuiaatit uku 

ilanngunniarneqarput: 

 

"Naalakkersuisut aningaasaliissutit naapertuuttumik atorneqarnissaat qulakkeerniarlugu 

aningaasanik ukiumut aningaasanut inatsiseqarfiusumut tullermut nuussinissamut 

tunngavissaqarnissaat oqaasertaliussatigut qulakkeerneqarpoq. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 17-11-

2025, suliaq nr. 25-1155. 

 

Aningaasaqarnermut Akileraartarnermullu Naalakkersuisoq – 

Suliassaqarfik 20-24  

Konto pingaarnermut 20.01.01 Aningaasaqarnermut Akileraartarnermullu 

Naalakkersuisoqarfik  

Oqaasertaliussaq tulliuttoq 2025-mut ilassutitut aningaasaliissutissatut siunnersuummut 

ivertinneqassasoq qinnutigineqarpoq. Oqaasertaliussaq 2025-mut Aningaasanut inatsimmut 

oqaasertaliussaareersoq taarserlugu atorneqassasoq qinnutigineqarpoq. Manna 

oqaasertaliussap ivertinneqarnissaanut tunngavinnut oqaasertaliussamut uunga nassuiaatit 

innersuussutigineqarput: 

 

”Nr. 1.  

Manna kontomi pingaarnermi atuinikinnerussutit ukiumut aningaasanut inatsiseqarfiusumut 

tullermut nuunneqarsinnaanerannut Naalakkersuisut piginnaatinneqarput.” 

 

  



Konto pingaarnermut 20.01.01 Aningaasaqarnermut Akileraartarnermullu 

Naalakkersuisoqarfik nassuiaatit  

Oqaasertaliussanut nassuiaatit tulliuttut 2025-mut ilassutitut aningaasaliissutissatut 

siunnersuummut ivertinneqarnissaat qinnutigineqarpoq. Nassuiaatit 2025-mut Aningaasanut 

inatsimmi oqaasertaliussaareersunik taarsiutaallutik atuutilerput: 

 

”Nr. 1-mut. 

Aningaasaliissutit naapertuuttumik atorluarneqarnissaat qulakkeerniarlugu, Naalakkersuisut 

aningaasanik ukiumut aningaasanut inatsiseqarfiusumut tullermut nuussisinnaanermik 

piginnaatinneqarnerat oqaasertaliussatigut qulakkeerneqarpoq. Nuussisinnaanermik 

periarfissaq ingammik illoqarfimmi-nunaqarfimmi-aningaaseriveqarnikkut-atortorissaarutip 

nutaap ineriartortinneranut akiliinissamut aningaasartuuteqarsinnaanermik periarfissiivoq.  

 

Oqaasertaliussat allanngortillugit 2025-mut aningaasanut inatsimmit ingerlateqqinneqarput.” 

 

Aningaasaqarnermut Akileraartarnermullu Ataatsimiititaliamit ulloq 18-12-2025, suliaq nr. 

25-1163-itut akuerineqarpoq. 

 

Konto pingaarnermut 20.01.02 Kommunit iluanni aningaasartuutit immikkut ittut 

Oqaasertaliussat tulliuttut 2025-mut ilassutitut aningaasaliissutissatut siunnersuummut 

ivertinneqarnissaat qinnutigineqarpoq. Oqaasertaliussamut manna nassuiaatit oqaasertaliussat 

ivertinneqarnissaannut qinnuteqaammut tunngavilersuutitut innersuussutigineqarput: 

 

”Nr. 2.  

Kontomi pingaarnermi uani atuinikinnerussutit ukiumut aningaasanut inatsiseqarfimmut 

tulliuttumut nuunneqarnissaannik Naalakkersuisut piginnaatinneqarput.” 

 

Kontu pingaarnermut 20.01.02 Kommunit iluanni aningaasartuutit immikkut ittut 

nassuiaatit 

Oqaasertaliussanut nassuiaatit tulliuttut 2025-mut ilassutitut aningaasaliissutissatut 

siunnersuummut ivertinneqarnissaat qinnutigineqarpoq:  

 

”Nr. 2.  

Aningaasaliissutinik atuinerup naapertuuttumik ingerlanissaa qulakkeerniarlugu 

Naalakkersuisut aningaasanik ukiumut aningaasanut inatsiseqarfimmut tulliuttumut 

nuussinissamik toqqammaveqarnerat, oqaasertaliussakkut qulakkeerneqarpoq. 

 

Oqaasertaliussaq 2024-mut Ilassutitut aningaasaliissutinut inatsimmit allannguuteqarani 

ingerlateqqitaavoq.” 

 

Aningaasaqarnermut Akileraartarnermullu Ataatsimiititaliamit ulloq 18-12-2025, suliaq nr. 

25-1163-itut akuerineqarpoq. 

 



Kontomut pingaarnermut, 20.12.12 Nioqqutissanik pilersuineq 

aningaaseriveqartitsinerlu 

Oqaasertaliussat uku aningaaseriveqartitsinermut suliassaqarfiup allanngortinneqarnerata 

kingunerisaanik konto pingaarnermut ilanngunneqassasut qinnutigineqarput:   

”Nr. 1. 

Naalakkersuisut aamma ingerlatseqatigiiffiup ataatsip arlallilluunniit akornanni nunami 

tamarmi ikummatissanik imerpalasunik annerpaamik akeqartussanik pilersuineq pillugu 

ukiumi ataatsimi arlalinniluunniit atuuttussamik isumaqatigiissusiornissamut Naalakkersuisut 

piginnaatinneqarput. Tamatuma saniatigut Naalakkersuisut KNI Pilersuisoq A/S-imik 

ingerlatseqatigiiffimmilluunniit allamik nioqqutissanik pilersuineq ikummatissanillu 

imerpalasunik pilersuineq pillugit ukiuni arlalinni atuuttussamik isumaqatigiissuteqarnissamut 

imaluunniit isumaqatigiissummik iluarsiinermut ilassutitut isumaqatigiissuteqarsinnaanermut 

piginnaatinneqarput. 

Naalakkersuisut aamma ingerlatseqatigiiffiup ataatsip arlallilluunniit akornanni nunaqarfinni 

isorliunerusunilu il.il. nioqqutissanik pilersuinissaq pillugu kiffartuussinissamut 

isumaqatigiissutinik ukiumi ataatsimi arlalinniluunniit atuuttussanik Naalakkersuisut aamma 

piginnaatinneqarput, tassungalu atatillugu illoqarfiit nunaqarfiillu aningaaseriveqarnerannut 

atortumik (BBB-system) ingerlatsinissap qulakkeernissaanut ingerlatseqatigiiffimmik 

ataatsimik arlalinnilluunniit kiffartuussinissamik isumaqatigiissusiorsinnaassallutik.    

Nr. 2. 

Naalakkersuisut kiffartuussinissamik isumaqatigiissusiornissamik piginnaatinneqarput, 

tassanilu Kalaallit Nunaanni aningaasanik naammattumik pilersuisinnaanissaq 

qulakkeerniarlugu KNI A/S-imut 45 mio. kr.-t tunniunneqarsimapput. KNI A/S-imut 

qularnaveeqqusiinissamik nalunaaruteqarnerup ingerlatiinnarnissaanut Naalakkersuisut 

piginnaatinneqarput, tassanilu Kalaallit Nunaanni aningaasanik pilersuinerup 

isumagineqarneranut atatillugu GrønlandsBanken A/S-imi 7 mio. kr.-t angullugit sinniilluni 

tigusisinnaalersitsisumik.  

Nr. 3.  

Naalakkersuisut, Inatsisartut Aningaasaqarnermut Ataatsimiititaliaat 

ilisimatitsissuteqarfigalugu, Neqi A/S-imik kiffartuussinissamik isumaqatigiissusiornissamik 

piginnaatinneqarput. Isumaqatigiissuteqarnikkut aningaasaliissutit tamarmiusut 

sipporneqassanngillat aamma ukiut missingersuusiorfiugallartut sunnerneqassanngillat. 

Kontomut pingaarnermut, 20.12.12 Nioqqutissanik pilersuineq 

aningaaseriveqartitsinerlu, nassuiaatit 

Oqaasertaliussanut nassuiaatit uku aningaaseriveqartitsinermut suliassaqarfiup 

allanngortinneqarnerata kingunerisaanik konto pingaarnermut ilanngunneqassasut 

qinnutigineqarput:   

 

Nr. 1. 

Oqaasertaliussani siunertaavoq pilersuinerup nunami tamarmi annerpaamik akeqartitsinermik 

allanngorarpallaartitsinngitsumik ukiuni arlalinni patajaatsumik ingerlanneqarnissaata 



qulakkeerneqarnissaa. Ukiuni arlalinni sullissinissamik isumaqatigiissusiornerup saniatigut 

nunat tamat akornanni niuerfiit malunnaatilimmik akigititaasa allannguuteqarnerini 

imaluunniit pilersuinerup aallartinneqarnerani unitsinneqarneraniluunniit ilassutitut 

Naalakkersuisut isumaqatigiissusiorsinnaapput. 

Naalakkersuisut aamma nunaqarfinni isorliunerusunilu il.il. nioqqutissanik pilersuinissaq 

pillugu ingerlatseqatigiiffimmut ataatsimut arlalinnulluunniit isumaqatigiissusiorsinnaanissaat 

aamma/imaluunniit isumaqatigiissutit ingerlaannarnissaat, tassungalu atatillugu akinut 

tunngasunik isumaqatigiissusiorsinnaanissaat siunertaapput. Innuttaasut aningaasanik 

akiliuteqarsinnaanissaat tunniussaqarsinnaanissaallu aamma kontonut allanut aningaasanik 

nuussisinnaanissat aamma kontonik pilersitsisinnaanissaat siunertaralugit illoqarfiit 

nunaqarfiillu aningaaseriveqarnerannut atortumik (BBB-system) atuisoqarpoq.  

Kiffartuussinissamut isumaqatigiissutissanik isumaqatigiinniarnerit ingerlanneqarput aamma 

Aningaasanut inatsisissatut siunnersuutip aappassaaneerneqarneranut atatillugu kingulliit 

ilanngunneqartussaallutik.  

Oqaasertaliussat AI2024-mit ingerlateqqitaapput.                                                                                                                                                                                         

Nr. 2.  

KNI A/S-ip Kalaallit Nunaanni Namminersorlutik Oqartussanik kiffartuussinissamik 

isumaqatigiissut tunngavigalugu illoqarfinni nunaqarfinnilu aningaaseriveqanngitsuni 

aningaasanik pilersuineq isumagisaraa. Kangerlussuaq Narsarsuarlu siusinnerusukkut 

ilaatinneqarsimanngillat. Taakkunani aningaasanik pilersuineq Mittarfeqarfinnit 

isumagineqartarsimavoq.   

Siunertamut tassunga Namminersorlutik Oqartussat kiffartuussinissamik 

isumaqatigiissuteqarput, 2022-imi KNI A/S-imut 45 mio. kr.-t atugassiissutigineqarlutik.   

Naatsorsuutigineqarpoq 2024 pillugu siunertamut tassunga kiffartuussinissamik 

isumaqatigiissuteqartoqassasoq. Piffissani naammattumik aningaasanik pilersuinerup 

qulakkeernissaanut aningaasat tigoriaannaat amigarsinnaasassapput, taamaattumillu KNI A/S 

piffissami sivikitsumi uninngasuutit sipporlugit tigusisinnaasassalluni. Kalaallit Nunaanni 

Namminersorlutik Oqartussat 7 mio. kr.-t angullugit sippuisoqarsinnaanissaanut 

qularnaveeqqusiisimapput taamaaliortoqarluni aningaasanik pilersuisinnaanerup 

eqqarsaatigineqarnissaa tunngavilersuutigalugu. 

Oqaasertaliussanik ukunannga pisariaqartitsineq ukiuni tulliuttuni ikilineqarnissaat 

naatsorsuutigineqarput, tassa ileqquusumik aningaasanik pilersuinerup elektroniskiusunik 

nalinginnaasumik taarserneqariartuaarnera ilutigalugu. 

Oqaasertaliussat AI2024-mit ingerlateqqitaapput.                                                                                                                                                                                         

Nr. 3. 

Oqaasertaliussatigut siunissamut ungasinnerusumut pilersaarusiorsinnaanissaq, savaaqqat 

savallu tunineqarnissaasa toqorarnissaasalu isumaginissaat, naatsiianik tunisisarneq, 

piareersaaneq kiisalu taakkua aqunneqarnerat pillugit isumaqatigiissuteqarnikkut 

sipaaruteqarsinnaanissaq periarfissinneqarput.  



Oqaasertaliussaq AI2024-mit ingerlateqqitaavoq." 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 20.30.05 Aningaasaqarnermut najoqutassiaq, 

pilersaarusiorluni misissueqqissaarlunilu suliat 

Oqaasertaliussat nutaat uku 2025-mut ilassutissatut aningaasaliissutinut inatsisissatut 

siunnersuummut ilanngunniarneqarput: Oqaasertaliussap ilanngunniarneqarneranut 

tunngavilersuut takorusunneqassappat oqaasertaliussamut matumunnga nassuiaatit 

innersuussutigineqassapput. 

 

"Naalakkersuisut kontomi pingaarnermi matumani atuinikinnerussutinik ukiumut 

aningaasanut inatsiseqarfiusumut tullermut nuussinissamut piginnaatinneqarput." 

 

Kontomiut pingaarnermut 20.30.05 Aningaasaqarnermut najuqutassiaq, 

pilersaarusiorluni misissueqqissaarlunilu suliat, nassuiaatit  

2025-imut ilassutitut aningaasaliissutinut oqaasertaliussaut nassuiaatit uku 

ilanngunniarneqarput: 

 

"Naalakkersuisut aningaasaliissutit naapertuuttumik atorneqarnissaat qulakkeerniarlugu 

aningaasanik ukiumut aningaasanut inatsiseqarfiusumut tullermut nuussinissamut 

tunngavissaqarnissaat oqaasertaliussatigut qulakkeerneqarpoq. 

 

Peqqinnissaqarfimmi aningaasatigut aqutsinerup misissuiffiginissaanut kontomit 

pingaarnermit 2,5 mio. kr.-nik aningaasaliiffigineqarnissaanut atatillugu oqaasertaliussat 

ilanngunniarneqarput. Kontomi pingaanermi matumani ukioq aningaasaliiffiusoq 2025 

qaanngerlugu atugassiisoqarnissaa pisariaqarpoq. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 10-11-

2025, suliaq nr. 25-1153. 

 

 

  



Peqqissutsimut Inunnullu Innarluutilinnut Naalakkersuisoq – 

Suliassaqarfik 34 

Kontomut pingaarnermut, 34.01.09 Kalaallit Nunaanni inissiisarnernut aningaasat 

immikkoortitat   
Oqaasertaliussat uku imminut pilersornermut oqartussaaffiup allanngortinneqarnerata 

kingunerisaanik kontomut pingaarnermut ilanngunniarneqarput: Oqaasertaliussat konto 

pingaarnerup konto pingaarnermut assingusumut 30.13.07-ip AI2025-mi Kalaallillu Nunaanni 

inissiinernut qitiusumik immikkoortitat ataanniittumut assilineqassapput Kalaallillu Nunaanni 

inissiinernut qitiusumik immikkoortitat: 

 

”Nr. 1. 

Naalakkersuisut qitiusumik aningaasanik immikkoortitanik matumani pineqartunik 

aqutsinissamut piginnaatinneqarput. Aningaasanut immikkoortitanut aningaasaliissutit 

kommuninut ataatsimoortumik tapiissutini ilanngaateqarnikkut aningaasalersorneqarput. 

 

Nr. 2. 

Ukiup naatsorsuuteqarfiusup kingornatigut ukiut aningaasanut inatsiseqarfiusut aappaanni 

kommuninut ataatsimoortumik tapiissutissat pillugit isumaqatigiinniarnernut atatillugu 

aningaasaliissutit atukkallu akornanni assigiinngissutaajunnartunik iluarsiisarnissaminnut 

Naalakkersuisut piginnaatinneqarput. 

 

Kontomut pingaarnermut, 34.01.09 Kalaallit Nunaanni inissiisarnernut aningaasat 

immikkoortitat, nassuiaatit   

Suliffeqarnermut oqartussaaffiup allanngortinnerata kingunerisaanik oqaasertaliussanut 

nassuiaatit uku ilanngunniarneqarput: 

 

”Nr. 1. 

Kontomi pingaarnermi siunertaavoq qitiusumik ataatsimoorussamik aningaasanik 

immikkoortitsisarfimmik pilersitsisoqarnissaa, taakkunanngalu immikkut oqaatigalugit 

pisoqartillugu inunnut inissinneqarsimasunut tapiissuteqartoqarsinnaassalluni. 

 

Oqaasertaliussat AI2024-mit ingerlateqqitaapput.                                                                                                                                                                                         

 

Nr. 2. 

Immikkoortitat ulloq unnuarlu angerlarsimaffinni tamani immikkut suliniutinut taamatullu 

inuit tapersersortit nalunaaquttap akunnermusiaannut tapiissutigineqartarsinnaapput.  Ulloq 

unnuarlu paaqqinniffiit nukittorsarneqarnissaannut aamma Nunatsinni paaqqinniffinnut 

inissiinernut aningaasanik atugassanngortitsisoqarsinnaavoq. Ataatsimoortumik aningaasanik 

immikkoortitanit aningaasaliissutit kommuninit aningaasalersorneqarput Namminersorlutillu 

Oqartussanit allaffissornikkut aqunneqarlutik. 

 

Aningaasanit immikkoortitanit taakkunannga tapiissutinut malittarisassat kommunit 

ataatsimoorlutik aalajangersartarpaat.   

 



Oqaasertaliussaq AI2024-mit ingerlateqqitaavoq." 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1. 

 

Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoq – Suliassaqarfik 40 

Kontomut pingaarnermut, 40.02.06 Ilinniarnermi tapiissutit meeqqanullu tapit  

Oqaasertaliussaq manna 2025-mut ilassutitut aningaasaliissutinut inatsisissatut siunnersuummi 

kontumut pingaarnermut matumunnga ilanngunneqarnissaa qinnutigineqarpoq: 

 

”Nr. 2. 

NUIKI-mi suliniummut ilinniartut pikkorissarnerisa ingerlanerinut qaammammoortumik 

tapiissutit tunniunnissaanut Naalakkersuisut piginnaatinneqarput, matuma kingorna NUIKI-

mik tapiissut taaneqarpoq, ilinniartunut 18 sinnerlugit ukiulinnut kr. 5112 aamma 18 inorlugit 

ukiulinnut kr. 2454. 

 

Aammattaaq konto pingaarneq 40.02.06 Ilinniarnermut tapiissutit meeqqanullu tapinut 

oqaasertaliussani aningaasat amerlassusaat malillugu ilinniagaqarnersiutit pillugit 

Namminersorlutik Oqartussat nalunaarutaat nr. 9 19. juli 2017-imeersumi § 13 naapertorlugu 

NUIKI-mi ilinniartut meeqqat tapiinik pisinnaapput.” 

 

Kontomut pingaarnermut, 40.02.06 Ilinniarnermi tapiissutit meeqqanullu tapit, 

nassuiaatit  

Oqaasertaliussamut nassuiaatit uku 2025-mut ilassutitut aningaasaliissutinut inatsisissatut 

siunnersuummi kontumut pingaarnermut matumunnga ilanngunneqarnissaat 

qinnutigineqarpoq: 

 

”Nr. 2. 

Oqaasertaliussaq pisariaqarpoq, NUIKI-mi suliniummi, matuma kingorna “NUIKI-mi-

tapiissut”, pikkorissarnerup ingerlanerani ilinniartut qaammammoortumik ilinniarnermut 

tapiissutinik tunniussisinnaanermut Inatsisartut Inatsisaat nr. 12,  22. november 2011-meersoq, 

Inatsisartut Inatsisaatigut nr. 16,  6. juni 2016-meersukkut allanngortinneqartumi 

tunngavissaqanngimmat”. 

 

NUIKI-mik suliniut nunaqarfinni isorliunerusunilu inuusuttunut 45-nut ilinniarnerup 

siuariarneranik imaqarpoq. Suliniummi ataatsimi ilinniartut 15-t pineqarput suliniutillu 

pingasut ukiumut ataatsimut nunaqarfinni isorliunerusunilu. Inuusuttunut 45-nut 

ilinniarnermik siuarsaaneq inuussutissarsiummik ilinniarniviup tigunissaanut inuusuttut 

piareersarnerinik ataatsimut suliniuteqarnermi aallaavigineqarpoq.  

 

Oqaasertaliussaq eqqarsaatigineqassaaq, inuusuttunut suliniuteqarnerup nukittorsarnissaa 

siunertaralugu suliffeqarnermit ilinniartitaanermut tunngasunut suliassat meeqqat atuarfiannut 



attuumassuteqartut nuunneqarnissaanut ilungersuuteqarnerup ilaatut AIS 2025-p 

pingajussaaneernerani konto pingaarneq ukiumut 2.251.000 kr.-nik qaffaavigineqarmat. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 28-10-

2025, suliaq nr. 25-1148.  

 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoq - Suliassaqarfiit 50 – 51  

Kontomut pingaarnermut, 50.01.23 Eqqartuussisutigoortitsinermut aningaasaliissutit, 

aalisarneq pillugu suliassaqarfimmi eqqartuussivimmi suliat 

Oqaasertaliussaq manna 2025-mut ilassutitut aningaasaliissutinut inatsisissatut siunnersuummi 

kontumut pingaarnermut matumunnga ilanngunneqarnissaa qinnutigineqarpoq: 

 

”Konto pingaarnerup ataani 50.01.23-mi Eqqartuussisutigoortitsinissamut aningaasaliissutit, 

aalisarneq pillugu eqqartuussinermi aningaasartuutit tamarmik matussuserneqassapput (kiisalu 

aningaasartuutit avitseqastigiiffiit aamma eqqartuussissuserisunut assigisaannullu 

aningaasartuutit suliap eqqartuussivimmut tunniunneqarnissaa sioqqullugu, Kitaani 

avataasiorluni qaleralinniarnissamut aalisarnermi pisinnaatitaaffit pilluit illuatungeriit taakku 

marluk oqariartuutigisaannut atatillugu. Kontomi pingaarnermi aningaasaliissutit 

apeqqutaatinnagit eqqartuussivimmi suliamut ataatsimut aningaasat 4.000.000 kr.-t tikillugit 

atugassanngortinneqarsinnaapput. Aningaasat 4.000.000 kr.-nit sinnillit atugassanngortinnagit 

Aningaasaqarnermut Akileraartarnermullu Ataatsimiititaliamut saqqummiunneqassapput." 

 

Kontomut pingaarnermut, 50.01.23 Eqqartuussisutigoortitsinermut aningaasaliissutit, 

aatsitassanut suliassaqarfimmi eqqartuussivimmi suliat pillugit nassuiaatit  

Oqaasertaliussamut nassuiaatit uku 2025-mut ilassutitut aningaasaliissutinut inatsisissatut 

siunnersuummi kontumut pingaarnermut matumunnga ilanngunneqarnissaat 

qinnutigineqarpoq 

 

Konto pingaarneq pineqartoq eqqartuussivikkoortitsinermut aningaasartuutinu assigisaannullu 

aningaasalersuinissaq qulakkeerniarlugu pilersinneqarsimavoq Kitaani avataasiorluni 

qaleralinniarnissamut aalisarnermi pisinnaatitaaffit pilluit illuatungeriit taakku marluk 

oqariartuutigisaannut atatillugu. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 10-11-

2025., suliaq nr. 25-1152.    

 

Siunertamut kontomut 51.03 Nunalerineq Imminullu pilersorneq  

Oqaasertaliussat uku nunalerinermut oqartussaaffiup allanngortinnerata kingunerisaanik 

kontomut pingaarnermut ilanngunniarneqarput. 



”Nr. 1. 

Nunalerinermut inuussutissarsiutinik siuarsaanissaq pillugu Inatsisartut inatsisaat nr. 28, 23. 

maj 2023-meersoq naapertorlugu qularnaveeqqusiissutinut piumasaqaatit malillugit 

taarsigassarsiat qularnaveeqqusikkat akilerneqarsimanngitsut akiitsullu akilernissaannut 

Naalakkersuisut piginnaatinneqarput.  

 

Tamatumunnga piumasaqaatinut atuuttunut inuussutissarsiutinut siuarsaanissamut 

taarsigassarsiarineqartut qularnaveeqqusiussanut akilerneqartunut Naalakkersuisut 

nuussisinnaapput, taamaattoq inuussutissarsiutit siuarsaaffiginissaannut inatsimmi 

erniaritinneqartut atuuttut malillugit akiliuteqartitsisoqarluni. 

Nr. 2. 

Aningaasanut inatsimmi aningaasaliissutissat aalajangersagaareersut saniatigut konto 

pingaarneq, 51.03.04 Nunalerinermut Inuussutissarsiutinik Siuarsaaneq, atorlugu 

inuussutissarsiutinut siuarsaanermut taarsigassarsiat tunniuttarnissaannut Naalakkersuisut 

piginnaatinneqarput, matumani tamakku taarsigassarsiaareersut akilernissaannut 

atorneqassappata, taamaalillunilu taarsigassarsiat taakku taarsigassarsiaareersut 

akilerneqarnissaannut atorneqassappata, taamaallutillu kontoni pingaarnerni, 51.03.04 

Nunalerinermut inuussutissarsiutinik siuarsaaneq, aamma 51.07.45 Taarsigassarsianut 

ernialinnut akilersuutit, assinganik isertitaqarnerunissamut tapeeqataasinnaassappata.  

Nr. 3. 

Naalakkersuisut aningaaserivinnut, erngup nukinganik, anorimik imaluunniit seqernup 

qinngorneri atorlugit innaallagissiorfeeqqanik nammineq pigisanik, nunaatilimmit ataatsimit 

imaluunniit nunaatilinnit arlalinnit ataatsimut sananissamut taarsigassarsiassat 90%-iinik 

matussusiisunik qularnaveeqqusiinissamut piginnaatinneqarput. Taarsigassarsianut katillugit 

10 mio. kr.-t angullugit amerlassuseqartunut qularnaveeqqusiisoqarsinnaavoq.  

• Taarsigassarsianut qularnaveeqqusiissutit piffissami taarsigassarsiat tunniunneqarnerisa 

nalaanni Kalaallit Nunaanni nunaateqarnermik inuussutissarsiorsinnaatitaasunut inunnut 

suliffeqarfinnullu atugassanngortinneqarsinnaapput. 

• Nunalerinermut aamma aningaasaqarnermut tunngasumi taarsigassarsisitsinerup 

ingerlanneqarnissaata pissusissamisoortuuneranik naliliisoqarsimanissaa, 

qularnaveeqqusiinissamut piumasaqaataavoq. 

• Qularnaveeqqusiissuteqarnermi Nunatta Karsiata akiligassai akiitsut sinnerini piffissamut 

qaqugumulluunniit atuuttumut assinginik amerlassuseqartunut atuupput, taakku aningaasat 

qularnaveeqqusiiffigineqartut taarsigassarsiarineqaqqaartut aningaasartaannik 

amerlassuseqarput, tassami qularnaveeqqusiissuteqarnermi taarsigassarsisumut 

ernialiissutigineqartut akitsuusiunneqartullu ilaatinneqanngimmata. 

 

Nr. 4. 

Naalakkersuisut piumasaqaatit ataani allassimasut tunngavigalugit nunaatillit 

taarsigassarsiaannut 3,5 mio. kr.-t angullugit qularnaveeqqusiinissamut piginnaatinneqarput: 



• Qularnaveeqqusiissutit aningaaserivimmi, sparekassimi Nunat Avannarliit Killiit 

Aningaasaateqarfiani taakkualuunniit akuleriissillugit taarsigassarsiarititaannut 

sillimmasiissutigineqarsinnaapput. Qularnaveeqqusiissutit taarsigassarsiat allat 

sivisoqataannut, sivisunerpaamik ukiut aappaat avillugu, taarsersugassatut 

piffissaligaassapput. 

• Taarsigassarsiat nioqqutissianik nunalerinermut atugassanik tullinnguuttunik 

aningaasalersuinermut taamaallaat atorneqarsinnaapput: Nunaatini uumasunut nerisassat 

kimittuut, nerukkaatissanik naatitanillu tunisassiornermut naggorissaatit, qequt kiisalu 

karrit siaruartigassat. 

• Amerlanerpaamik taarsigassarsiat 100%-iinut qularnaveeqqusiisoqarsinnaavoq.  

Taarsigassarsiat niuernermi atugassarititaasut tunngavigalugit taarsigassarsiaassapput, 

taamaattorli 2026-p naaneranut ukiup aappaa avillugu taarsersugassatut 

piffissalerneqassapput.   

• Taarsigassarsianut qularnaveeqqusiissutit Kalaallit Nunaanni nunaateqarnermik 

inuussutissarsiorsinnaatitaasunut inunnut suliffeqarfinnullu kiisalu kattuffinnut piffissami 

taarsigassarsiat tunniunneqarnerisa nalaani nunaateqarnermik 

inuussutissarsiorsinnaatitaasunik sinniisunut atugassanngortinneqarsinnaapput.  

• Nunalerinermut aamma aningaasaqarnermut tunngasumi taarsigassarsisitsinerup 

ingerlanneqarnissaata pissusissamisoortuuneranik naliliisoqarsimanissaa, 

qularnaveeqqusiinissamut piumasaqaataavoq. 

 

Qularnaveeqqusiissuteqarnermi Nunatta Karsiata akiligassai akiitsut sinnerini piffissamut 

qaqugumulluunniit atuuttumut assinginik amerlassuseqartunut amerlassuseqarput, taakku 

aningaasat qularnaveeqqusiiffigineqartut taarsigassarsiarineqaqqaartut aningaasartaannik 

amerlassuseqarput, tassami qularnaveeqqusiissuteqarnermi taarsigassarsisumut 

ernialiissutigineqartut akitsuusiunneqartullu ilaatinneqanngimmata. 

Nr. 5. 

Naalakkersuisut qinnuteqartoqareerneratigut Nunalerinermut inuussutissarsiutit 

siuarsaaffiginissaat pillugu Inatsisartut inatsisaat nr. 28, 23. maj 2023-meersoq naapertorlugu 

imaluunniit nunalerinermut inuussutissarsiutinut tapiisarnermut malittarisassat 

siusinnerusukkut atuuttut malillugit taarsigassarsianut tunniunneqartunut tunngatillugu 2025-

mi akilersuutit erniallu akilernissaannut kinguartitsinissamik tunniussinissamut 

piginnaatinneqarput.  

Atugassarititat il.il. taarsigassarsianut kinguartinneqarsinnaasunut atuuttut, tassunga 

ilanngullugit taarsersuinissamut piffissarititaasoq, ernialersuineq il.il. pillugit atugassarititat 

atuutiinnassapput.  

Naalakkersuisut kinguartitsinissamut qinnuteqaammik akuerineqarnissaq 

piumasaqaatigisinnaavaat, matumani qinnuteqartoq paasissutissat assigisaallu imarisassaannut 

uppernarsarneqarnissaannullu piumasaqaatinik sukumiisumik aalajangersarneqarsimasunik 

eqquutsitsissasoq, qinnuteqaat digitalimik tunniunneqassasoq il.il. Naalakkersuisut 

taamatuttaaq kinguartitsinissamut akuerisaanissamut piumasaqaatit aamma kinguartitsinerup 



aaqqissugaanerata attannissaanut atorunnaarnissaanullu atugassarititanik 

aalajangersaasinnaapput. 

Naalakkersuisut kinguartitsinermik aaqqissuussinerit akuerinissaannut, aqunnissaannut 

taamaatinnissaannullu piginnaatitaanertik pisortani oqartussanut allanut, matumani 

kommuninut imaluunniit suliffeqarfimmut namminersortumut tunniussinnaavaat."  

Siunertamut kontomut, 51.03 Nunalerineq imminullu pilersorneq, nassuiaatit  

Oqaasertaliussanut nassuiaatit uku nunalerinermut oqartussaaffiup allanngortinneqarnerata 

kingunerisaanik siunertamut kontomut ilanngunniarneqarput: 

”Nr. 1. 

Qularnaveeqqusiinermut atatillugu nalornissutit eqqaassanngikkaanni oqaasertaliussat 

aningaasaqarnikkut sunniuteqartussaanngillat.  Amerlanerpaanik qularnaveeqqusiinermi 

pisussaaffiit Nunatta Karsiata naatsorsuutaasigut takuneqarsinnaapput. 

Oqaasertaliussat AI2024-mit ingerlateqqitaapput.                                                                                                                                                                                          

Nr. 2. 

Taarsigassarsianut atuuttunut aningaasaleeqqinnermut kiisalu kinguaariit nikinnerini sulianut 

atatillugu inuussutissarsiutinik siuarsaanermi taarsigassarsiat atuuttut tamarmik nutaamik 

taarsigassarsinikkut aningaasalersugaasunik akiliisoqarsinnaavoq. Taarsigassarsiat 

allanngortinneri tamakku akuttunngitsumik aningaasartaqangaatsiartarput taamaattumillu 

aningaasat taarsigassarsiarititaasut ilaannik malunnaatilinnik atuisarlutik, taamaattumillu 

taarsigassarsianut nutaanut allanut akornusiisarlutik.  Tamatuma peqatigisaanik suliani 

taamaattuni akiitsutoqqat akilerneqartarmata, Nunatta Karsia kontomi pingaarnermi, 51.07.45 

Taarsigassarsianut ernialinnut akilersuutit, missingersuutigineqariinngitsunik 

isertitaqartarpoq. Taamaalilluni siuliini taaneqartutut pisoqartillugu immikkut ittumik isertitat 

immikkut ittumik taarsigassarsisitsinissamut Naalakkersuisut atorsinnaassagaat 

oqaasertaliussani siunertaavoq. Oqaasertaliussat IST-p inerneranut sunniuteqassanngillat. 

Oqaasertaliussat AI2024-mit ingerlateqqitaapput.                                                                                                                                                                                         

Nr. 3. 

2007-imi ukiakkut ataatsimiinnermi taamani Inatsisartunut ilaasortat imm. 108 

akuersissutigaat: Erngup nukinga atorlugu nukissiuuteeraliornissamut aningaaserivinnut 

taarsigassarsiniarnermi qularnaveeqqusiisoqarsinnaanera siuarsarniarlugu Naalakkersuisut 

sulissuteqaqqullugit Inatsisartut aalajangiiffigisassaattut siunnersuut. 

Aalajangiinerup taassuma kingunerisaanik aningaasaqarnermut killissarititaasut iluini 

savaateqarfinni erngup nukinga atorlugu nukissiorfeeraliornissamut taarsigassarsianut 

qularnaveeqqusiinissamut Naalakkersuisut piginnaatinneqassasut siunnersuutigineqarpoq. 

Taamatut 90 %-imik qularnaveeqqusiineq aningaaseriviup akiligassarsisitsisup 

navianartorsiorneranut matussusiinertut isigineqassaaq. 

Oqaasertaliussat AI2024-mit ingerlateqqitaapput.                                                                                                                                                                                         



Nr. 4. 

Oqaasertaliussatigut Naalakkersuisut qularnaveeqqusiissutinik tunniussisinnaanissaminnut 

piginnaatinneqarput, peqatigitillugulu ukiumi aningaasanut inatsiseqarfiusumi 

qularnaveeqqusiinernut ataatsimut aningaasanut annerpaamik killiliisoqarluni.  

Aningaaseriviup tamanna pisariaqarsorippagu, nerukkaatissanik 

suliarineqaqqaarsimanngitsunik aningaaserivimmit aningaasalersorneqartunik pisinermut 

Namminersorlutik Oqartussat 100 %-imik qularnaveeqqusiisinnaapput.  

Qularnaveeqqusiineq taanna konto pingaarneq 51.03.04 Nunalerinermik inuussutissarsiutip 

siuarsarnera, aqqutigalugu aningaasalersukkamik taarsigassarsisitsinikkut 

aningaasalersorneqassaaq. 

Oqaasertaliussat AI2024-mit ingerlateqqitaapput.                                                                                                                                                                                         

Nr. 5. 

Oqaasertaliussani Naalakkersuisut 2025-mi inuussutissarsiutit siuarsarnerannut 

taarsigassarsianik akilersuinerup kinguartinnissaanut akuersisinnaanissaannut tunngaviup 

qulakkeerneqarnissaa siunertaavoq.  

Kinguartitsinerup kingunerisaanik akilersuinerit erniallu 2025-mi 

akilertussanngortinneqarsimasut tamakkiisumik ilaannakortumilluunniit 

kinguartinneqassapput. Kinguartitsinerup akuerinissaanut piumasaqaatit il.il. 

eqquutsinneqarnersut pillugit oqartussaasut missingiinerat apeqqutaassaaq.  

Aalajangersakkami Nunalerinermut inuussutissarsiutinik siuarsaaneq pillugu Inatsisartut 

inatsisaat nr. 28 , 23. maj 2023-meersoq imaluunniit nunalerinermut inuussutissarsiutinut 

tapiisarnermut malittarisassat siusinnerusukkut atuuttut naapertorlugit taarsigassarsiat 

tunniunneqartut ilaapput. 

Nunalerinermik inuussutissarsiornerup siuarsarneqarnissaa pillugu Inatsisartut inatsisaani 

taarsigassarsiat taarsersornissaanut kinguartitat pillugit maleruagassanik 

aalajangersaasoqarsimanngilaq. Pisulli ilaanni inuussutissarsiutinut siuarsaatitut 

taarsigassarsiat akilerneqarfissaat kinguartinneqarsinnaavoq, matumani piumasaqaatit 

eqquutsinneqarpata.  

Taarsigassarsiat tamakkiisumik ilaannakortumilluunniit akilersinniarneqarnissaannut 

Akileraartarnermut Aqutsisoqarfimmut isumagisassanngortinneqarpata, kinguartitsinissamut 

Akileraartarnermut Aqutsisoqarfik Pisortanut akiitsut akilersinniarneqartarnerat 

pinaveersaartinneqarnissaallu pillugit Inatsisartut inatsisaanni malittarisassat malillugit 

akuersisinnaavoq. Oqaasertaliussat Akileraartarnermut Aqutsisoqarfiup malittarisassat 

taakkua malillugit kinguartitsinissamut periarfissaanik kalluaanngillat.  

Oqaasertaliussatigut Naalakkersuisut kinguartitsinissamut qinnuteqaatit, paasissutissat 

assigisaallu imarisassaannut uppernarsarneqarnissaannullu piumasaqaatinik sukumiisumik 

aalajangersarneqarsimasunik eqquutsitsissasut pillugit aalajangersaanissaannut aamma 

piginnaatinneqarput. Naalakkersuisut kinguartitsinerup akuerineqarnissaanut 



kinguartitsinermillu aaqqissuussap qaqugukkut atorunnaarnissaanut atugassarititanut 

piumasaqaatinik aalajangersaanissaannut aamma piginnaatinneqarput.   

Oqaasertaliussaq AI2024-mit ingerlateqqitaavoq." 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

Kontomut pingaarnermut, 51.03.03 Ineriartortitsinermut aningaasatigut tapiissutit, 

nunalerineq  

Oqaasertaliussat uku nunanut allanut oqartussaaffiup allanngortinneqarnerata kingunerisaanik 

kontomut pingaarnermut ilanngunniarneqarput: 

”Naalakkersuisut Inatsisartut Aningaasaqarnermut Akileraartarnermullu Ataatsimiititaliamut 

ilisimatitsinikkut nunalerinermik inuussutissarsiortunut siunnersorteqartarnissamut 

kiffartuussinissamik isumaqatigiissutit ukiuni arlalilinni atuuttussat imaluunniit Savaatillit 

Peqatigiit Suleqatigiissunik allaffeqarnerup ingerlannissaa pillugu kiffartuussinissamik 

isumaqatigiissutit ukiuni arlalinni atuuttussat pillugit piginnaatinneqarput.  

Isumaqatigiissuteqarnikkut aningaasaliissutit tamarmiusut sipporneqassanngillat aamma ukiut 

missingersuusiorfiugallartut sunnerneqassanngillat." 

Kontomut pingaarnermut, 51.03.03 Ineriartortitsinermut aningaasatigut tapiissutit, 

nunalerineq, nassuiaatit  

Oqaasertaliussanut nassuiaatit uku nunalerinermut suliassaqarfiup allanngortinneqarnerata 

kingunerisaanik konto pingaarnermut ilanngunneqassasut qinnutigineqarput:   

”Oqaasertaliussatigut piffissamut ungasinnerusumut pilersaarusiorsinnaaneq, nunalerisut 

pitsaanerusumik siunnersortarnissaannut anguniagaqarneq aamma nunalerinermik 

inuussutissarsiortut piffissamut ungasinnerusumut ineriartortitsiffiunissaasa 

qulakkeerunneqarnissaat periarfissinneqarput. 

Oqaasertaliussaq AI2024-mit ingerlateqqitaavoq." 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

Kontomut pingaarnermut, 51.03.04 Nunalerinermik inuussutissarsiutip siuarsarnera 

Oqaasertaliussat uku nunanut allanut oqartussaaffiup allanngortinneqarnerata kingunerisaanik 

kontomut pingaarnermut ilanngunniarneqarput: 

"Naalakkersuisut kontomi pingaarnermi matumani atuinikinnerussutinik ukiumut 

aningaasanut inatsiseqarfiusumut tullermut nuussinissamut piginnaatinneqarput." 

Kontomut pingaarnermut, 51.03.04 Nunalerinermik inuussutissarsiutip siuarsarnera, 

nassuiaatit  

Oqaasertaliussanut nassuiaatit uku nunalerinermut suliassaqarfiup allanngortinneqarnerata 

kingunerisaanik konto pingaarnermut ilanngunneqassasut qinnutigineqarput:   



"Oqaasertaliussat aningaasaliissutaasut atorluarneqarnerunissaannut periarfissiipput. Silap 

pissusaata allanngorarneri nunalerinermik inuussutissarsiuteqartut ukiumut angusartagaannut 

apeqqutaasartorujussuupput nunalerinermillu inuussutissarsiuteqartut namminneq  

aningaasaleeqataaffigisaannik aningaasaliissutissanut soorlu isertitsivinnut 

aningaasaliisinnaanissaanut apeqqutaasupilussuusarlutik.  

Oqaasertaliussaq AI2024-mit ingerlateqqitaavoq." 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 51.07.08 Kalaallit Nunaanni Imminut pilersornerup 

inerisarneqarnera 

Oqaasertaliussat uku imminut pilersornermut oqartussaaffiup allanngortinneqarnerata 

kingunerisaanik kontomut pingaarnermut ilanngunniarneqarput: 

”Nr. 1. 

Naalakkersuisut suliassanik kontomi pingaarnermi matumani siunertamut attuumassutilinnik 

isumaginninnissamut avataanit suleqateqarnissamut akuersisinnaanissamut 

piginnaatinneqarput. Akuersisoqarnissaanut naatsorsuutinik imaluunniit sulinissamut 

pilersaarummik naammaginartumik peqarnissaq piumasaqaataavoq. Pisuni taakkunani 

marluusuni atortussat siulersut aamma piginnittut pillugit paasissutissanik 

pissarsiarineqarsinnaasunik imaqassapput.  

Nr. 2. 

Konto pingaarnermi matumani atuinikinnerusimanerup ukiumut aningaasanut 

inatsiseqarfiusup tullianut nuussinissamut Naalakkersuisut piginnaatinneqassapput.”  

Kontomut pingaarnermut, 51.07.08 Kalaallit Nunaanni Imminut pilersornerup 

inerisarneqarnera, nassuiaatit 

Oqaasertaliussanut nassuiaatit uku imminut pilersornermut oqartussaaffiup allanngortinnerata 

kingunerisaanik kontumut pingaarnermut ilanngunniarneqarput: 

”Nr. 1. 

Imminut pilersornerup inerisarneqarneranut tapiissutinik akuersissuteqartarnermi 

Naalakkersuisut suliap suliarinissaanut naatsorsuutinik imaluunniit sulinissamut 

pilersaarummik naammaginartumik peqarnissaq immikkut piumasaqaataavoq. Taakku 

saniatigut siulersuisut piginnittullu pillugit paasissutissat pissarsiarineqarsinnaasut tamarmik 

ilanngunneqassapput. Isumaqatigiissut ingerlatsiinnarnissamut aamma piffissap 

isumaqatigiissuteqarfiusup qaangiunnerata kingorna ingerlatsiinnarnissamut qanoq 

angitigisumik tunngaviliinersoq nalilersorneqarsinnaassaaq.  

Oqaasertaliussat AI2024-mit ingerlateqqitaapput.                                                                                                                                                                                         

Nr. 2. 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput.  Tapiissuteqarnissamut 



isumaqatigiissutit isumaqatigiissutigineranniit ukioq ataaseq atuutissapput. Taamaattumik 

ukiumi tapiissuteqarnissamut isumaqatigiissuteqarfiusumi tapiissutit pinngitsooratik 

atorneqartariaqanngillat. 

Oqaasertaliussaq AI2024-mit ingerlateqqitaavoq." 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Inuussutissarsiornermut, Aatsitassanut, Nukissiutinut, Inatsisit 

Atuutsinneqarnerannut Naligiissitaanermullu Naalakkersuisoq – 

Suliassaqarfik 66 - 67  

Konto pingaarnermut 67.01.12 Inatsisit Atuutsinneqarnerannut Immikkoortortaqarfik 

Oqaasertaliussap matuma, oqaasertaliussap atuuffissaasa allanngortinneqarnissaat 

siunertaralugu, konto pingaarnermut ilanngutsinneqarnissaa qinnutigineqarpoq: 

 

”Nr. 1. 

Naartunaveersaasersuisimanermut suliassami inuit pisinnaatitaaffiinut tunngassutillit 

immikkut ilisimasalinnit misissorneqarlutik suliaqarnermut konto pingaarnermi 67.01.12 

Inatsisit Atuutsinneqarnerannut Immikkoortortaqarfik (Ingerlatsinermut aningaasaliissutit), 

aningaasat 2025-mut aningaasaliissutaasut atorneqanngitsut, misissuinermut piffissap 

ingerlanissaata pilersaarutigineqartup kinguaattoornerata kingunerisaanik tamanna 

pisariaqartinneqalissappat, 2026-mut nuunnissaannut Inuussutissarsiornermut, Aatsitassanut, 

Nukissiutinut, Inatsisit Atuutsinneqarnerannut Naligiissitaanermullu Naalakkersuisoq 

piginnaatinneqassasoq.” 

 

Konto pingaarnermut 67.01.12 Inatsisit Atuutsinneqarnerannut Immikkoortortaqarfik 

Oqaasertaliussap atuuffissaasa allanngortinnissaat siunertaralugu konto pingaarnermut 

oqaasertaliussamut nassuiaatit makkua ilanngunneqarnissaat qinnutigineqarpoq: 

 

”Nr. 1. 

Oqaasertaliussami nr. 1-imi ukiumut aningaasaliiffiusumut 2025-mut aningaasat 

aningaasaliissutigineqartut atorneqanngitsut ukiumut aningaasaliiffiusumut 2026-mut 

nuunnissaannik Naalakkersuisut piginnaatinneqarput. Piginnaatitsisoqarpoq, taamaalilluni 

misissuinermut piffissap ingerlanissaanut pilersaarummi kinguaattoornerup kingunerisaanik 

tamanna pisariaqartinneqalissagaluarpat, Naartunaveersaasersuisimanermut suliassap inuit 

pisinnaatitaaffiinut tunngasortaannik immikkut ilisimasallit misissuinerat 

naammassineqarsinnaalissalluni. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 30-06-

2025, suliap nr. 25-1137. 

 

 



Konto pingaarnermut 67.01.19 Naartunaveersaasersuisimaneq pillugu suliaq  

Oqaasertaliussat tulliuttut 2025-mut ilassutitut aningaasaliissutissatut siunnersuummut 

ilanngunneqarnissaat qinnutigineqarpoq.   

 

“Nr. 1.  

Inunnut Kalaallit Nunanni Peqqinnissaqarfimmi ullup 31. december. 1991 kingorna 

akuersitinneqaratik naartunaveersaaserneqarlutik pineqarsimasunut, aammalu 

siusinnerusukkut naartunaveersaaserneqarlutik pineqarnerminnut ajunngitsorsiassanik 

assigisaannillu tigusaqarsimanngitsunut, piumassutsiminnik taarsiinissamut Naalakkersuisut 

piginnaatinneqarput. Taarsiissutissaq 300.000 koruuninik aalajangersimasunik 

aningaasartaqarpoq aammalu inunnut toqukkut qimagussimasunut atuunnani.  

 

Taarsiissutissap aningaasartai aningaasarsianit akileraarutit pillugit Inatsisartut inatsisaat 

malillugu isertitani akileraaruteqaataasussani imaluunniit procenti aaqqiissutissaq aamma 

maannakkorpiaq aningaasarsiat pillugit Inatsisartut inatsisaat malillugu tigusisussap 

inoqutaasa maannakkut isertitaanni ilanngullugit naatsorsorneqassanngillat.  

 

Taarsiivigineqarnissamik qinnuteqaat sullissivik.gl-imi qarasaasiatigut qinnuteqarnermut 

immersugassaq atorlugu nassiunneqassaaq. Naalakkersuisoqarfiup ataasiakkaatigut 

nalilersuinermini piumasaqaat taanna atortinngissinnaavaa.  

 

Suliassap oqaasertaliussaq malillugu suliarineqarsinnaanissaanut qinnuteqartoq 

peqqissutsimut paasissutissanik pisariaqartunik piniarnissamut suliarinninnissamullu 

akuersissuteqassaaq. Taamaanngippat taarsiivigineqarnissamik piumasaqarsimaneq 

atorunnaassaaq. 

 

Aalajangiinerit inaarutaasuupput aammalu allaffissornikkut oqartussamut allamut 

suliakkiissutigineqarsinnaanatik. 

 

Nr. 2. 

Suliassat tamarmik ukiup 2025-p aningaasaliiffiusup ingerlanerani 

aalajangiiffigineqarsimanatik pisoqarnerani, Naalakkersuisut arnanut 1991-ip kingorna 

akuersitinneqaratik imaluunniit ilisimanngisaminnik il.il. naartunaveersaaserneqarsimasunut 

taarsiinissaq pillugu konto pingaarnermi 67.01.19 Naartunaveersaasersuisimaneq pillugu 

suliaq, 2025-mut aningaasat aningaasaliissutigineqartut atorneqanngitsut 2026-mut 

nuunnissaannut piginnaatinneqarpoq.” 

 

Konto pingaarnermut 67.01.19  Naartunaveersaasersuisimaneq pillugu suliaq, 

nassuiaatit  

Oqaasertaliussanut nassuiaatit tulliuttut 2025-mut ilassutitut aningaasaliissutissatut 

inatsisissamut siunnersuummut ilanngunneqarnissaat qinnutigineqarpoq: 

 

”Nr. 1.  

Oqaasertaliussami Naalakkersuisut arnanut Naartunaveersaasersuisimaneq pillugu suliamut 

nalunaarutiginnittunut taarsiinissamut 4,5 mio. koruunit taakkua atornissaannut 



piginnaatinneqarpoq. Aningaasat immikkoortinneqartut tamatuma saniatigut suliassanik 

passussinermut qulaajaanermullu atasumik aningaasartuutinut atorneqarsinnaapput. 

Aningaasat immikkoortinneqartut konto pingaarnermut 67.01.19 

Naartunaveersaasersuisimaneq pillugu suliaq, atugassanngortinneqarput. 

 

Arnat 1991-ip kingorna akuersitinnagit imaluunniit ilisimanngisaannik il.il. 

naartunaveersaaserneqarsimasut taarsiiviginissaat pillugu Naartunaveersaasersuisimaneq 

pillugu suliaq pillugu suliniummut pilersaarut suliarineqarpoq. 

 

Siunertaavoq arnanut 1991-ip kingorna akuersitinneqaratik imaluunniit ilisimanagu 

naartunaveersaaserneqarsimasunut aningaasaqarnikkut taarsiinissaq neqeroorutigineqassasoq. 

Tassa imaappoq, suliami sullitassat tassaapput ulloq 1. januar 1992 peqqinnissaqarfiup 

tiguneqarnerata kingorna arnat akuersitinnagit naartunaveersaaserneqarsimasut tamarmik. 

 

”Akuersisimannginneq” paasineqassaaq, arnat assersuutigalugu pilatsillutik naartuersinnerup 

kingorna, tamanna sioqqutsilluni nakorsamik imaluunniit sulisumik allamik 

oqaloqatigiissutigisimanagu aammalu tamatuminnga akuersisimanani spiralilersissimallutik 

paasitinneqarlutik imaluunniit nammineq paasilerlugu pisoqarsimaneri.  

 

Aallaaviatigut pineqarput naartunaveersaatit makkua spiralit, Depo-Provera-mik kapitinnerit 

(P-kapuut), P-stave aamma naartusinnaajunnaarsinneqarnerit, kisianni allatut ilusillit pillugit 

oqaluttuarnerit suliarineqarsinnaasinnaapput. 

 

Pisimasunik nalunaarutiginninneq 

Sullissivik.gl-imi nalunaarutiginninnissamut qarasaasiatigut periarfissaq nutaaq aqqutigalugu 

arnat pisimasunik nalunaarutiginninnissamut aammalu taarsiivigineqarnissamik 

qinnuteqarnissamut periarfissinneqassapput. 

 

Nalunaarutiginninnissamut periarfissaq aallaqqaammut 2025-p naanissaata tungaanut 

ammatinneqassaaq. Nalunaarutiginninnerit nassiunneqarpata, suliassami paasissutissat 

pisariaqanngitsumik kinguarsaanani aallartinneqassapput, ilanngullugit journalinik katersineq.  

 

Qaammatini pingasuni siullerni nalunaarutiginninnerit katersorneqareerpata, suliassani 

nalunaarutigineqarsimasuni ammalu journalinut najoqqutassanik nassaariniarsariffiusimasuni 

aalajangiisoqassaaq. Suliassani tamaginni assigiissaartumik aalajangiisarnernut 

suleriaaseqarnissap sapinngisamik qulakkeernissaanut taamatut suleriaaseqarnissaq 

toqqarneqarpoq. Tamanna inatsisitigut isumannaatsuutitsinissamik pissuteqartumik 

aalajangiisuulluinnartumik pingaaruteqartutut nalilerneqarpoq, tassami uppernarsaatit 

aammalu suliassani ataasiakkaani pisimasut assigiinngitsorujussuusussaasut 

naatsorsuutigineqartariaqarmat. 

 

Suliassanik suliarinninneq Inuussutissarsiornermut, Aatsitassanut, Nukissiutinut, Inatsisit 

Atuutsinneqarnerannut Naligiissitaanermullu Naalakkersuisoqarfimmi ingerlanneqassaaq, 

tassani suleqatigiit tassaasut inatsisileritooq, suliassaqarfimmi paasisimasalik peqqissutsimi 

suliassaqarfimmi sulianik ilisimasalik aammalu suliassanik suliarinnittartoq, avataaneersut 



sulisinneqassallutik. Allanik immikkut ilisimasalinnik sulisitsisoqarsinnaavoq, 

assersuutigalugu, tamanna pisariaqartoq nalilerneqassappat, kingunerlutsitsinernut immikkut 

ilisimasalik. Suleqatigiinniittussat Naalakkersuisoqarfinni akuusuni naalakkersuisoqarfimmut 

pisortaanernit toqqarneqassapput. Suliassanik suliarinninneq aningaasaliissutinit 

matussuserneqassaaq. Naalakkersuisoqarfik peqqissutsimi suliassaqarfimmi paasisimasassat 

nalilersornissaannut piginnaasaqanngilaq kiisalu journalinik piniarnissaq pillugu 

ataqatigiissaarineq Peqqissutsimut inunnullu Innarluutilinnut Naalakkersuisoqarfimmi 

mannakkut inissisimalluni. Suleqatigiit avataaneersut suliassanik suliarinninnermut 

attuumassutilimmik journalinik pissarsisinnaanissaat qulakkeerneqassaaq. 

 

Suleqatigiit nalunaarutiginninnerit suliarereerpasigit aammalu naliliisoqarpat taarsiinissamut 

inassuteqartoqarsinnaasoq, tamanna suliassanik suliarinninnerup pisortat ingerlatsineranni 

eqqortumik suliarineqarsimasutut isigineqarsinnaanersoq aammalu suliami aalajangiinissamut 

tunngavissat pisariaqartut pigineqarnersut nalilersuinissaq siunertaralugu, 

eqqartuussissuserisumut avataaneersumut saqqummiunneqassaaq. Suliassaq suleqatigiinnut, 

suliami inaarutaasumik aalajangiisussamut aammalu innuttaasup paasissutissiiviginissaanik 

taarsiissutissallu tunniunneqarnissaata aallartinnissaanik qulakkeerisussamut, 

utertinneqassaaq. 

 

Taarsiinissamik qinnuteqaat naammagittaalliuummik imaqarsimappat, taanna 

naammagittaalliornermi suliassanut aalajangersakkat nalinginnaasut malillugu 

suliarineqassaaq, taamaattumillu inatsimmi pisoqalinissamut piffissamut killigititani 

aalajangersarneqarsimasuni pineqartunut ilaatinneqalissalluni. 

 

Arnat tamarmik immikkut annerpaamik 300.000 koruuninik taarsiivigineqarsinnaapput. 

 

Arnat qassit taarsiivigineqarnissaq siunertaralugu pisimasunik nalunaarutiginnissanersut 

nalorninartoqarnera pissutigalugu, Naartunaveersaasersuisimaneq pillugu suliap 

aningaasaqarnikkut sunniutissai inaarutaasut naatsorsorneqarsinnaanngillat. Suliassani 15-ini 

tikkuussisutut Nunatta Nakorsaaneqarfia inerniliivoq, tamarmik taarsiinermik 

kinguneqarnavianngitsut. Taamaattoq kisitsisit ilisimaneqanngitsut 

suliaqarfigineqartariaqarput. Pisariaqartitsinermi, aningaasat sinneruttut taarsiissutissat 

tunniunneqarnissaannut il.il. pisariaqartinneqartut akilernissaannut aningaasaliissuteqarnissaq 

siunertaralugu, Naalakkersuisunut aamma Aningaasaqarnermut Akileraartarnermullu 

Ataatsimiititaliamut ilassutitut aningaasaliissutinik qinnuteqaat suliarineqassaaq. 

 

Tunngavissanngornissaa 

Aaqqissuussineq manna tunngavissanngortinneqassasoq naliliisoqanngilaq, tassami 

aningaasartuutit Naalakkersuisunit aalajangiunneqartut aammalu Aningaasaqarnermut 

Akileraartarnermullu Ataatsimiititaliamit akuerineqartut, aningaasartuutit akilernissaannut 

sioqqutsisumik aningaasaliissutaasimasunik tunngavissaqarnissap pisariaqarnera pillugu 

aallaaviusumi ilaatinneqanngimmata. 

 

Aammattaaq naliliisoqarpoq arnanut akuersitinneqaratik spiralilerneqarsimasunut taarsiinissaq 

pillugu inassuteqaammi matumani Europami siunnersuisooqatigiit Inuit pisinnaatitaaffii 



pillugit isumaqatigiissutaat (EMRK) kiisalu naligiissitaaneq aammalu 

assigiinngisitsinnginnissaq pillugit Inatsisartut inatsisaanni §4 tunngavigalugit 

assigiinngisitsisoqanngitsoq/assigiinngitsumik pinnittoqanngitsoq. 

 

Oqaasertaliussaq nutaajuvoq. 

 

Nr. 2.          

Oqaasertaliussatigut qulakkeerneqarpoq Naalakkersuisut aningaasaliissutit 

atorluarneqarnerunissaat qulakkeerniarlugu ukiut aningaasaliiviusut akornanni aningaasanik 

nuussinissaminnut tunngavissinneqarnissaat. 

 

Oqaasertaliussaq nutaajuvoq.” 

 

Aningaasaqarnermut Akileraartarnermullu Ataatsimiititaliamit akuerineqarpoq ulloq 30-06-

2025, suliap nr. 25-1137. 

 

Ineqarnermut Attaveqaasersuutinullu Naalakkersuisoq – Suliassaqarfik 70 

- 72 

Suliassaqarfimmut, 70 - 72 Ineqarnermut Attaveqaasersuutinullu Naalakkersuisoqarfik 

Oqaasertaliussap matuma ilanngunneqarnissaa qinnutigineqarpoq. Oqaasertaliussap 

ilanngunneqarnissaata qinnutigineqarneranut tunngavilersuummut, oqaasertaliussamut 

matumunnga nassuiaatit innersuussutigineqarput: 

 

”Nr. 4. 

Pigisanik aalaakkaasunik pisisarneq 

1. Inuit suliffeqarfiillu oqaasertaliussami matumani aalajangersakkat malikkunikkit, Kalaallit 

Nunaanni pigisanik aalaakaasunik pisisinnaapput nunaminertanillu atuisinnaatitaassallutik.  

2. Inuit danskisut innuttaassuseqartut Kalaallit Nunaanni pigisanik aalaakkaasunik 

pisisinnaapput. 

3. Inuit danskisut innuttaassuseqanngitsut Kalaallit Nunaanni pigisanik aalaakkaasunik 

pisisinnaapput, 1) inuk pineqartoq Kalaallit Nunaanni aalajangersimasumik najugaqarpat, 

aammalu ukiut marluk siuliini sivisunerusumiluunniit inuit allattorsimaffianni 

nalunaarsorsimappat, aamma 2) Kalaallit Nunaannut tamakkiisumik akileraartussaatitaappat, 

aammalu ukiut marluk siuliini sivisunerusumiluunniit Kalaallit Nunaannut tamakkiisumik 

akileraartussaasimappat. 

4. Kreditinstitut-it aamma sillimmasiisarnermullu ingerlatseqatigiiffiit, ilanngullugit 

inuunermut sillimmasiisarnermut ingerlatseqatigiiffiit kiisalu soraarnerussutisiassanut 

aningaasaateqarfiit allallu Danmarkimi, Kalallit Nunaanni imaluunniit Savalimmiuni 

najugaqartut, aammalu Finanstilsynet-imit imaluunniit Tryggingareftirlitið-imit 

nakkutigineqartussaasut, Kalaallit Nunaanni pigisanik nalilinnik pisisinnaatitaapput. 



5. Ingerlatseqatigiiffiit aningaasaliisartut, Kalaallit Nunaanni najugaqartut Kalaallit Nunaanni 

pigisanik aalaakkaasunik pisisinnaapput, ingerlatseqatigiiffiup aningaasaliisartup 

aningaasaataanik tamarmiusunik pigisaqarunik, aammalu taasisinnaatitaanerit tamarmik 

inunnit  

imm. 2-3-mi taaneqartunit toqqaannartumik taasisinnaatitaaffigineqarpata. 

6. Inuit imaluunniit suliffeqarfiit, akuerineqarnerit, akuersissutit uppernarsaatilluunniit 

atuuttut, aalisarnermut Inatsisartut inatsisaat, aatsitassanut tunngasunik suliaqarneq pillugu 

Inatsisartut inatsisaat, najukkani aatsitassanut tunngasunik suliaqarneq pillugu Inatsisartut 

inatsisaat, aatsitassat pillugit ingerlatallu tamatumunnga pingaarutillit pillugit inatsisartut 

inatsisaat (aatsitassanut ikummatissanullu inatsit), takornariartitsinermut aamma 

inuussutissarsiutigalugu suliaqarnermi nunap aggornerinut il.il. Inatsisartut inatsisaat, 

imaluunniit sumiiffinni toqqarneqartuni takornariartitsisarnissamut akuersissutinut Inatsisartut 

inatsisaat naapertorlugit Naalakkersuisunit tunniunneqartut tunngavigalugit suliaminnik 

ingerlatsisut, Kalaallit Nunaanni pigisanik aalaakaasunik, suliffeqarfimminni atugassaminnik 

pisisinnaapput.  

7. Kalaallit Nunaanni pigisanik aalaakkaasunik pisisinnaaneq aamma suliffeqarfiit, Kalaallit 

Nunaanni pigisanik aalaakkaasunik toqqaannartumik toqqaannanngitsumilluunniit 

pigisaqarsinnaasunut imaluunniit taasisinnaatitaasunut atuutsinneqartutut isigineqassaaq. 

  Imm. 2. Inuit suliffeqarfinnulluunniit, imm. 2-6-imut toqqaannartumik ilaatinneqanngitsut 

pigisanik aalaakkaasunik pisissappata, imm. 8 naapertorlugu akuersissuteqartoqarnissaa 

pisariaqarpoq. 

8. Inuit suliffeqarfiillu, imm. 2-6-imi piumasaqaatinik naammassinninngitsut taamaallaat 

Naalakkersuisut siumoortumik allakkatigut akuersissuteqarnerini Kalaallit Nunaanni pigisanik 

aalaakkaasunik pisisinnaapput. Taamatuttaaq imm. 1 Kalaallit Nunaanni pigisamik 

aalaakkaasumik, Kalaallit Nunaanni Eqqartuussisaaseq pillugu Inatsimmi kapitali 49 

naapertorlugu qularnaveeqqutitut atorneqarsinnaasussatut tigusinermut atorneqarsinnaavoq. 

  Imm. 2. Pigisamik aalaakkaasumik pisinissamut Naalakkersuisut akuersissutaat sukumiisunik 

atugassaqartitsiffiulluni piumasaqaateqartinneqarlunilu, aammalu piffissamut killilerneqarluni 

nalunaarutigineqarsinnaavoq.  

9. Kalaallit Nunaanni pigisamik aalaakkaasumik kingornussinikkut, kingornussassanik 

suliaqarfiunngitsumik tigusinikkut imaluunniit ataatsimut pigisanik agguaanikkut 

tigusisoqassappat, imm. 8 malillugu Naalakkersuisut akuersissuteqarnissaat pisariaqanngilaq. 

Tamannattaaq Kalaallit Nunaanni pigisamik aalaakkaasumik ilaqutariinni siulinut 

kinguaanullu tunissutigineqartumik pissarsinermut atuuppoq. 

Atortussaatitsinnginneq il.il. 

10. Kalaallit Nunaanni pigisamik aalaakkaasumik, oqaasertaliussami matumani 

aalajangersakkat uniorlugit pissarsineq atuutsinneqartussaanngilaq.  



11. Kalaallit Nunaanni pigisamik aalaakkaasumik pissarsiamik Kalaallit Nunaanni 

Eqqartuussivimmut nalunaarsugassamik nalunaaruteqarnermi, imaluunniit nunaminertamik 

atuisinnaatitaanermik qinnuteqarnermi, pisisup qinnuteqartulluunniit imm. 2-6-imi imaluunniit 

imm. 9-mi piumasaqaatit naammassisimanngippagit Naalakkersuisuniit akuersissut 

takutinneqassaaq. 

  Imm. 2. Kalaallit Nunaanni Eqqartuussiviup Kalaallit Nunaanni pigisamik aalaakkaasumik 

pissarsiaq, oqaasertaliussami matumani aalajangersakkanut uniuuttoq 

nalunaarsugassanngorlugu nalunaarutigineqarpat piumasaqaat itigartissavaa.  

  Imm. 3. Nunaminertanik atugassiisarnermut oqartussaasut Kalaallit Nunaanni pigisamut 

aalaakkaasumut pissarsiamut, oqaasertaliussami matumani aalajangersakkanut uniuuttumut 

nunaminertamik atugassinneqarnissamik qinnuteqartoqarnerani itigartitsitsissapput, tak. nr. 

13.  

Avaqqussineq 

12. Kalaallit Nunaanni pigisanik aalaakkaasunik inatsisillu tunngavigalugit 

niuerutiginninnernik allanik piffissami sivisuumi atuinissamut attartornissamullu 

isumaqatigiissutit, oqaasertaliussami matumani maleruagassanik saneqqutsiniarnermik 

siunertaqarluni isumaqatigiissutigineqartut ilimagineqartariaqartut atuutissanngillat.  

Nunaminertanik atuisinnaanermik pissarsisarnerit 

13. Oqaasertaliussami matumani aalajangersakkat taamaaqataanik pilersaarusiorneq aamma 

nunaminertat atorneqartarnerat pillugit Inatsisartut inatsisaannik nalunaarut nr. 4, 25. januaari 

2024-meersoq naapertorlugu nunaminertamik atuisinnaatitaanissamik qinnuteqaatinut 

atuutsinneqarput, taamaattorli tak. imm. 2. 

  Imm. 2. Imm. 1 pilersaarusiorneq aamma nunaminertat atorneqartarnerat pillugit Inatsisartut 

inatsisaannik nalunaarummi nr. 4-mi, 25. januaari 2024-meersumi § 2, imm. 1 naapertorlugu 

nunaminertamik atuisinnaatitaanissamut qinnuteqaatinut atuutissanngilaq.  

Atuuffii 

14. Oqaasertaliussamut Namminersorlutik Oqartussat, naalagaaffiup imaluunniit Kalaallit 

Nunaanni kommunit Kalaallit Nunaanni pigisanik aalaakkaasunik pisisarneri imaluunniit 

Kalaallit Nunaanni nunaminertanik atuisinnaatitaalertarneri ilaatinneqanngillat. 

  Imm. 2.  Oqaasertaliussamut sumiiffinni teknikkimullu atortulersuutini, Kalaallit Nunaanni 

Illersornissamut isumaqatigiissummi siunertanut atorneqartuni pigisanik aalaakkaasunik 

pissarsisarnerit nunaminertanillu atuisinnaatitaalertarnerit ilaatinneqanngillat. 

  Imm. 3.  Oqaasertaliussamut Pituffimmi Illersornissaqarfik ilaatinneqanngilaq 

 

 



Atuutsitsilerneq 

15. Oqaasertaliussaq atortut elektroniskiusut atorlugit nittartagaq www.nalunaarutit.gl 

aqqutigalugu nalunaaruteqarnikkut atuutilersinneqassaaq. Oqaasertaliussaq pigisanik 

aalaakkaasunik pisinissamut isumaqatigiissutinut, oqaasertaliussap atuutilereernerata kingorna 

atsiorneqartunut aamma nunaminertanik atuisinnaatitaanissamut qinnuteqaatinut, 

oqaasertaliussap atuutilereernerata kingorna tunniunneqartunut atuutissaaq.” 

Suliassaqarfimmut 70 - 72 Ineqarnermut Attaveqaasersuutinullu Naalakkersuisoqarfik, 

nassuiaatit 
Oqaasertaliussamut nassuiaatit makkua ilanngunneqarnissaat qinnutigineqarpoq: 

“Nr. 4.Nuummi Ilulissanilu nunani tamalaani mittarfiit ammarneqarneranni Kalaallit Nunaat 

nunanit tamalaanit soqutigineqarnera annertusitinneqarpoq. Nunami pissutsit atuuttut Kalaallit 

Nunaata soqutiginninneqarnernik eqqumaffigineqarneranillu sakkortusaataasimapput. 

Kalaallit pigisanik aalaakkaasunik, taakkununngalu pigisat aalaakkaasut najugaqarfittut 

atorneqartut ilanngullugit, niueruteqarneranni niuerfik aammalu aningaasalersuinermut 

periarfissat pioreersut, aningaasaqarnerup annertussusaa kiisalu Kalaallit Nunaanni 

aningaasarsiat qaffasissusaat tunngavigalugit akinik aalajangersaasarneq 

neqerooruteqartitsisarnerlu annikitsunnguupput.  

Avataaniit pigisanik aalaakkaasunik, nalinginnaasumik Kalaallit Nunaanni 

aningaasalersuinermi atorneqartartut avaqqullugit pisisoqartalernissaa pigisanik 

aalaakkaasunik niueruteqarnermi oqimaaqatigiiffiusunik pioreersumik nikisitsinissamut 

annertuumik ulorianartorsiortitsisussaavoq, aammalu akit aalajangersarneqartarnerinik 

neqerooruteqartitsisarnermillu, inuiaqatigiit pigisanik aalaakkaasunik pigisaqarnissamut 

attartornissamullu periarfissaannut naapertuutinngitsunik pilersitsiviusussaalluni.  

Pisisoq danskisut innuttaassuseqartinnagu, imaluunniit pisisoq suliffeqarfiuppat, 

suliffeqarfinnit danskisut innuttaassuseqartunit tamakkiisumik pigineqanngitsoq 

nakkutigineqanngitsorluunniit Kalaallit Nunaanni pigisamik aalaakkaasumik pisinissamut 

aamma nunaminertamik atuisinnaatitaaffimmik pissarsinissamut maleruagassiuussinissamut 

nakkutilliinissamullu tunngaviliinissaq siunnersuummi siulertarineqarpoq. 

Siunnersuummi ilaatigut Kalaallit Nunaat ataatsimut isigalugu imaluunniit illoqarfinni 

nunaqarfinniluunniit aalajangersimasuni pigisanik aalaakkaasunik pisinermi, avataaniit 

annertuunik aningaasaliissutaasunit Kalaallit Nunaanni pigisanut aalaakkaasunut akinik 

aalajangersaasarnerup neqerooruteqartitsisarnerullu nikitsinneqannginnissaanut tapersiinissaq 

siunertarineqarpoq. Assersuutigalugu nunanit allaniit inissianik imaluunniit illunik 

inuussutissarsiorfiusunik pioreersunik pisisoqarneranit akinik aalajangersaasarneq 

neqerooruteqartitsisarnerlu sunniuteqarfigineqarsinnaapput, taamaalillunilu innuttaasut maani 

najugaqartut inissianik imminnut pilersorsinnaanerinut aammalu suliffeqarfinnik 

inuussutissarsiorfiusunik pilersitsisinnaanerinut killiliisinnaallutik akitsorsaataasinnaallutillu. 

http://www.nalunaarutit.gl/


Ullumikkut nunanit allamiut Kalaallit Nunaanni pigisanik aalaakkaasunik pisisinnaanerinut, 

imaluunniit Kalaallit Nunaanni nunaminertanik atuisinnaatitaalernissaannut maleruagassanik 

tamanut atuuttunik soqanngilaq killilersuisoqaranilu. 

Inuit danskisut innuttaassuseqartut, aammalu ingerlatseqatigiiffiit aningaasaliiffiusut 

taakkunannga 100 %-inik pigineqartut, Kalaallit Nunaanni pigisanik aalaakkaasunik 

killilersuiffiunngitsumik pisisinnaassasut, imaluunniit Kalaallit Nunaanni nunaminertanik 

atuisinnaatitaassasut siunnersuutigineqarpoq. 

Siunnersuutigineqarpoq, inuit danskisut innuttaassuseqanngitsut, aammalu 

ingerlatseqatigiiffiit aningaasaliiffiusut taakkunannga 100 %-inik pigineqartut Kalaallit 

Nunaanni pigisanik aalaakkaasunik pisisinnaassasut, imaluunniit Kalaallit Nunaanni 

nunaminertanik atuisinnaassasut,  

1) inuk Kalaallit Nunaanni aalajangersimasumik najugaqarpat aamma inuit 

nalunaarsorsimaffianni nalunaarsorneqarsimappat, tamannalu ukiut siuliini marlunni 

amerlanerusuniluunniit pisimappat, aamma  

2) Kalaallit Nunaannut tamakkiisumik akilersaarsinnaatitaappat, aammalu ukiut siuliini 

marlunni amerlanerusuniluunniit Kalaallit Nunaannut tamakkiisumik 

akileraartussaatitaasimappat. 

Siunnersuutigineqarpoq, aningaaseriviit, pensioninik katersuiviit aammalu realkredit-imik 

taarsigassarsiniartarfiit, Danmarkimi, Kalallit Nunaanni imaluunniit Savalimmiuni 

najugaqartut, aammalu aningaasalersuisarnermut inatsimmut imaluunniit realkredit-imik 

taarsigassarsiat aamma realkredit-imillu pappiaraatinut nalilinnut il.il. inatsimmut 

ilaatinneqartut Kalaallit Nunaanni pigisanik aalaakkaasunik pisisinnaassasut, imaluunniit 

Kalaallit Nunaanni nunaminertanik atuisinnaatitaassasut. 

Tamatuma saniatigut Kalaallit Nunaanni pigisanik aalaakkaasunik pisinissami, imaluunniit 

Kalaallit Nunaanni nunaminertamik atuisinnaatitaanissami Naalakkersuisut allakkatigut 

akuersissuteqarnissaat piumasarineqarpoq. Siunnersuummi Naalakkersuisut qanoq ilinerani 

Kalaallit Nunaanni pigisamik aalaakkaasumik pisinissamut, imaluunniit Kalaallit Nunaanni 

nunaminertamik atuisinnaatitaanissamut akuerineqarnissamik qinnuteqaatinut 

itigartitsisinnaanersut itigartitsinermiluunniit nalunaaruteqarsinnaanersut, imaluunniit 

akuersisinnaanersut maleruagassiuunneqanngilaq. 

Siunnersuut pisortanut aningaasaqarnikkut allaffissornikkulluunniit kinguneqassanngitsoq 

naliliisoqarpoq. Naliliineq malillugu Kalaallit Nunaanni pigisanik aalaakkaasunik pisinissaq, 

imaluunniit Kalaallit Nunaanni nunaminertamik atuisinnaatitaanissaq pillugu suliat, 

Naalakkersuisoqarfimmit akuersissummik pisariaqartitsiffiusut killeqartuinnarnik 

amerlassuseqarput, aammalu aningaasaliissutaareersut iluanni aqunneqarsinnaasussaallutik. 

Naliliineq malillugu siunnersuut imminermini aningaasaqarnikkut allaffissornikkulluunniit 

kinguneqartussaanngilaq.  



Naliliisoqarpoq, siunnersuut Kalaallit Nunaanni pigisanut aalaakkaasunut akit 

pilersinneqartarnerinut neqerooruteqartitsisarnernullu pioreersunut sunniuteqassanngitsoq.  

Maanna pigisanik aalaakkaasunik pigisaqartut siunissami pigisaminnik aalaakkaasunik 

qaffasinnerusunik iluanaaruteqarlutik tunisisinnaanissamut periarfissaminnik 

annaasaqarnissaat pisussaanngitsutut oqaatigineqarsinnaanngilaq. 

Naliliineq malillugu Kalaallit Nunaanni pigisanik aalaakkaasunik pisinissaq, imaluunniit 

Kalaallit Nunaanni nunaminertamik atuisinnaatitaanissaq pillugu suliat, 

Naalakkersuisoqarfimmit akuersissummik pisariaqartitsiffiusut killeqartuinnarnik 

amerlassuseqarput, taamaattumillu inuussutissarsiortunut aningaasaqarnikkut 

allaffissornikkulluunniit annertuunik aningaasartuuteqarfiusussaanatik. 

Naliliisoqarpoq, siunnersuut avatangiisinut, pinngortitamut inuillu peqqissusaannut 

kinguneqassanngitsoq. 

Naliliineq malillugu siunnersuut Kalaallit Nunanni pigisanut aalaakkaasunut akinik 

pilersitsisarnerit neqerooruteqartitsisarnerillu patajaatsumik eqqoriaruminartumillu 

ingerlaannarnissaannut iluaqutaassasoq, aammalu avataaniit pigisanik aalaakkaasunik 

pisisoqarnerata kingunerisaanik Kalaallit Nunaanni nunaqavissut pigisanik aalaakkaasunik 

pigisaqarnissamut attartornissamulluunniit periarfissaannik killilersuinnginnissamut 

akitsorsaannginnissamullu iluaqutaassalluni.  

Naliliineq malillugu siunnersuut allanut annertuunik kinguneqartussaanngilaq. 

Siunnersuummi aalajangersakkanut ataasiakkaanut nassuiaatit: 

Imm. 1-imut 

Siunnersuutigineqarpoq, Kalaallit Nunaanni pigisanik aalaakkaasunik pisinerup inatsisinik 

tunngaveqarnissaanik atuuttussaatinneqarnissaanullu piumasaqaateqarnissamut 

oqaasertaliussami inatsisitigut tunngavissamik tamanut atuuttumik atuutsitsisoqalissasoq. 

Tamatuma kingorna taamaallaat oqaasertaliussami aalajangersimasumik inatsisitigut 

tunngaveqarneq, imaluunniit Naalakkersuisuniit akuersissummik pigisaqarneq 

takutinneqarsinnaappat, Kalaallit Nunaanni pigisamik aalaakkaasumik pisineq inatsisinik 

tunngaveqartutut atuuttussatullu isigineqarsinnaavoq.   

Imm. 2-mut 

Siunnersuutigineqarpoq, inuit danskisut innuttaassusillit Kalaallit Nunaanni pigisamik 

aalaakkaasumik pisisinnaasut. Tamatuma kingunerisaanik danskisut innuttaassusillit maanna 

inatsisitigut inissisimaneq assigalugu Kalaallit Nunaanni pigisanik aalaakkaasunik 

pisisinnaapput. 

 

 



Imm. 3-mut 

Siunnersuutigineqarpoq, inuit danskisut innuttaassuseqanngitsut ukiut kingullerni marlunni 

Kalaallit Nunaanni aalajangersimasumik najugaqarsimagunik, inuillu nalunaarsorsimaffianni 

nalunaarsorsimagunik aammalu Kalaallit Nunaanni tamakkiisumik akileraartussaasimagunik 

pigisanik aalaakkaasunik pisisinnaassasut. Kalaallit Nunaannut attuumassuteqarnissamut 

piumasaqaat taamaalilluni qaammatini qaangiuttuni 24-ni ataannartumillu Kalaallit Nunaanni 

najugaqarsimanermi, kiisalu Kalaallit Nunaanni tamakkiisumik akileraartussaatitaasimanermi 

naammassineqarsimassaaq.  

Ukiunut marlunnut piffissaliussaq piffissamit, inuup Kalaallit Nunaanni aalajangersimasumik 

najugaqartutut inuit nalunaarsorsimaffiannut nalunaarutigineqarneraniit naatsorsorneqassaaq. 

Ukiuni marlunni Kalaallit Nunaanni aalajangersimasumik najugaqarnissamut inuillu 

allattorsimaffianni nalunaarsorsimanissamut, kiisalu Kalaallit Nunaanni tamakkiisumik 

akileraartussaatitaanissamut piumasaqaat kingusinnerpaamik piffissami, pisisup tunisisullu 

Kalaallit Nunaanni pigisamik aalaakkaasumik pisinissaq pillugu inatsisitigut pituttuiffiusumik 

isumaqatigiissuteqarneranni naammassineqarsimassapput. Isumaqatigiissummi 

piumasaqaataasinnaasut atugassarititaasinnaasulluunniit, imaluunniit piffissaq pigisamik 

aalaakkaasumik tigusiffiusoq isumaqartussaanngillat.  

Suliffeqarfiit arlallit peqatigiillutik pigisamik aalaakkaasumik pisissappata, ukiuni marlunni 

Kalaallit Nunaanni aalajangersimasumik najugaqarnissamut, inuillu allattorsimaffianni 

nalunaarsorneqarsimanissamut, kiisalu Kalaallit Nunaanni tamakkiisumik 

akileraartussaatitaanissamut piumasaqaat piffissami, pisisup tunisisullu Kalaallit Nunaanni 

pigisamik aalaakkaasumik pisinissaq pillugu inatsisitigut pituttuiffiusumik 

isumaqatigiissuteqarneranni inunnit tamarmiusunit naammassineqarsimassapput. 

Imm. 4-mut 

Siunnersuutigineqarpoq, kreditinstitut-it aamma sillimmasiisarfiit, soraarnerussutisiassanut 

aningaasaateqarfiit aamma realkreditinstitut-tit, ilanngullugit inuunermut sillimmasiisarfiit 

kiisalu soraarnerussutisiassanut aningaasaateqarfiit Danmarkimi, Kalallit Nunaanni 

imaluunniit Savalimmiuni najugaqartut, Finanstilsynet-imit imaluunniit Tryggingareftirlitið-

imit nakkutigineqartussat pigisanik aalaakkaasunik pisisinnaassasut, tassungalu ilanngullugu 

pigisanik aalaakkaasunik qularnaveeqqutitut atorneqarsinnaasunik tigusisinnaassasut. 

Pigisamik aalaakkaasumik pisinermi aammattaaq ilaatinneqarpoq pinngitsaaliissummik 

akitsorterussinermi pisinissaq. Kisianni pigisamik aalaakkaasumik pinngitsaaliissummik 

akitsorterunneqartumik kingusinnerusukkut tunisineq, siunnersuummi maleruagassani 

nalinginnaasuni pineqartunut ilaatinneqassaaq. 

Taamaalilluni aningaaseriviit realkredit-imillu taarsigassarsiniartarfiit Kalaallit Nunaanni 

pigisanik aalaakkaasunik niueruteqarnermut akuusutut ilaasinnaalernissaat, aammalu Kalaallit 

Nunaanni pigisanut aalaakkaasunut akinik pilersitsisarnerup neqerooruteqartitsisarnerullu 

patajaatsumik eqqoriaruminartumillu ingerlatiinnarneqarnissaannut iluaqutaasinnaanissaat 

pingaartinneqarpoq. Aammattaaq aningaasaqarnikkut sullissiviit taaneqartut, 



Aningaasaqarnermut ministereqarfimmit aamma  Tryggingareftirlitið-imit 

nakkutigineqarnissaat pingaartinneqarpoq. 

Taamatuttaaq Namminersorlutik Oqartussat kalaallit pigisanik aalaakkaasunik niuerfiannut 

tunngatillugu aningaaserivinnik, realkredit-imik taarsigassarsiniartarfinnik aamma 

aningaasaliisarnernut nakkutilliisunik pisortatigoortumik suleqateqarnissaat 

pingaartinneqarpoq. Kiisalu Namminersorlutik Oqartussat pensioninik katersuiviit 

suleqatigalugit pensioninik katersuiviit Kalaallit Nunaanni pigisanut aalaakkaasunut 

aningaasaliisarnissamut periarfissanik sinaakkutissanillu misissuinissaat pingaartinneqarpoq. 

Imm. 5-imut 

Siunnersuutigineqarpoq, inuit siunnersuummi imm. 2-3 naapertorlugit Kalaallit Nunaanni 

pigisanik aalaakkaasunik pisisinnaatitaasut taamatuttaaq ingerlatseqatigiiffinnut 

aningaasaliiffiusunut, Kalaallit Nunaanni angerlarsimaffeqartunut aningaasaliissuteqarlutik 

piginnittuusinnaassasut, aammalu ingerlatseqatigiiffik aningaasaliiffiusoq Kalaallit Nunaanni 

pigisanik aalaakkaasunik pisitissinnaassagaat.  

Ingerlatseqatigiiffiit aningaasaliiffiusut aktiat piginneqatigiiffiillu pillugit Inatsimmut 

(ingerlatseqatigiiffinnut inatsit) atasutut paasineqassapput, taakkunanilu ingerlatseqatigiiffiit 

piginneqatigiiffiusut aktianillu piginneqatigiiffiusut ilaatinneqarput. 

Siunnersuutigineqarpoq, inuit, piffissami ingerlatseqatigiiffiup aningaasaliiffiusup Kalaallit 

Nunaanni pigisamik aalaakkaasumik pisisinnaalernerani ingerlatseqatigiiffimmi 

aningaasaatinik tamanik pigisaqassasut, aammalu ingerlatseqatigiiffimmi 

taasisinnaatitaanernik tamanik atuisinnaassasut. 

Inuit aningaasaatinik pigisaqassapput toqqaannartumillu taasisinnaatitaassallutik, aammalu 

CVR-imi ingerlatseqatigiiffimmik aningaasaliiffiusumik inatsisit malillugit piviusumillu 100 

%-inik piginnittutut nalunaarsorsimassallutik. Siunnersuummi ingerlatseqatigiiffinni allani 

aningaasaatit aqqutigalugit toqqaannanngitsumik piginnittuunissaq inerteqqutigineqarpoq. 

Taamaalilluni ingerlatseqatigiiffiup aningaasaliiffiusup Kalaallit Nunaanni pigisanik 

aalaakkaasunik pisisinnaaneranut atatillugu sapinngisamik annertunerpaamik ersarissumik 

pissusilersortoqarnissaa pingaartinneqarpoq.  

Siunnersuutip kingunerisaanik ingerlatseqatigiiffik Kalaallit Nunaata avataani 

angerlarsimaffeqarsimappat, ingerlatseqatigiiffik Naalakkersuisut siumoortumik allakkatigut 

akuersissuteqarsimatinnagit Kalaallit Nunaanni pigisanik aalaakkaasunik pisisinnaanngilaq. 

Ingerlatseqatigiiffimmi aningaasaatit tamarmik inunnit, siunnersuummi imm. 2-3-mi 

ilaatinneqartunit pigineqaraluarpata tamarmillu taasisinnaatitaagaluarpata tamanna 

atuutissaaq. 

Aningaasaatit, inunnit, siunnersuummi imm. 2-3 naapertorlugu Kalaallit Nunaanni pigisanik 

aalaakkaasunik pisisinnaasunit pigineqartut nalinginnaasumik 

qularnaveeqqusiissuteqarnermut atorneqarsinnaapput. Qularnaveeqqusiissutaasulli 

siunnersuummi imm. 12, saneqqutsinissamut tunngasoq naapertorlugu 

isumaqatigiissuteqarnermut ilaatinneqarsinnaanngillat. 



Aningaasaatit tunngavigalugit taasisinnaatitaanerit, inunnit, siunnersuummi imm. 2-3 

naapertorlugu Kalaallit Nunaanni pigisanik aalaakkaasunik pisisinnaasunit pineqartut 

qularnaveeqqusiissutigineqarsinnaanngillat tunniunneqarsinnaatilluunniit. Taamatuttaaq 

taasisinnatitaaneq piginnaatitsissuteqarnikkut atorneqarsinnaanngilaq.   

Imm. 6-imut 

Siunnersuutigineqarpoq, inuit suliffeqarfiillu, aalisarnermut, aatsitassarsiornermut 

takornariaqarnermullu inatsisit atuuttut naapertorlugit Naalakkersuisut akuersissutaat 

tunngavigalugu ingerlatsisut pigisanik aalaakkaasunik, suliffeqarfimmut ilaasussanik 

pisinissamut periarfissaqassasut. Taamaalilluni akuersissummik tunniussinermut atatillugu 

inuit suliffeqarfiilluunniit pineqartut, aammalu akuersissutit nalunaarutigineqartut 

tunniunneqartut pingaartinneqarput.  

Aalajangersakkami pigisanik aalaakkaasunik, niuernermut tunngaveqarnernik 

niueqateqarnermillu naliliinerit nalinginnaasut tunngavigalugit suliffeqarfimmut 

attuumassuteqartunik pisisarnerit pineqarput. Taakku saniatigut pigisanik aalaakkaasunik 

pisisarnerit allat aalajangersakkamut ilaatinneqanngillat. Assersuutigalugu suliffeqarfiup 

aatsitassarsiortup pigisamik aalaakkaasumik, inuussutissarsiutigalugu attartortitsinissaq 

siunertaralugu pisisinnaanera aalajangersakkamut ilaatinneqanngilaq.  

Imm. 7-imut 

Kalaallit Nunaanni pigisamik aalaakkaasumik pisineq aamma suliffeqarfiit, Kalaallit Nunaanni 

pigisamik aalaakkaasumik pigisaqareersut pigisat piginneqataassutilluunniit atorlugit 

qularnaveeqqusiinissamik, imaluunniit taasisinnaatitaanissamik siunertaqarluni pisinerisigut 

pisinnaavoq. 

Siunnersuutigineqarpoq, aamma Kalaallit Nunaanni pigisamik aalaakkaasumik 

pisisinnaanermut suliffeqarfiit, Kalaallit Nunaanni pigisamik aalaakkaasumik pigisaqareersut 

pigisat piginneqataassutilluunniit atorlugit qularnaveeqqusiinissamik, imaluunniit 

taasisinnaatitaanissamik siunertaqarluni pisisarneri ilaatinneqassasoq. Siunnersuummi 

pisinerit tamarmik angissusii apeqqutaatinnagit, aammalu pisisup aalajangiiffiusumik 

sunniuteqarsinnaanera sunniuteqarsinnaannginneraluunniit apeqqutaatinnagu ilaatinneqarput. 

Pigisaq aalaakkaasoq tamakkiisumik ilaannaasumilluunniit, imaluunniit toqqaannartumik 

toqqaannanngitsumilluunniit pigineqarnera siunnersuut atuutissaaq. Aamma siunnersuut 

suliffeqarfinnut suliffeqarfinnik allanik piginneqataasunut taasisinnaatitaasunulluunniit, 

Kalaallit Nunaanni pigisanik aalaakkaasunik pisisinnaatitaasunut atuutissaaq.  

Siunnersuutigineqarpoq, suliffeqarfiit Kalaallit Nunaanni pigisanik aalaakkaasunik 

pisisinnaatitaassappata, pigisanik aalaakkaasunik pigisassanik piginneqataassutinulluunniit 

qularnaveeqqusiussassanik, imaluunniit taasisinnaatitaassutissanik pisinissamut 

akuersissuteqartoqarnissaa piumasarineqassasoq, tamatumani pisisoq siunnersuummi imm. 2-

6-imut ilaatinneqanngippat.  



Siunnersuutip kingunerisaanik inuit suliffeqarfiilluunniit, siunnersuummi imm. 2-6 

naapertorlugit Kalaallit Nunaanni pigisanik aalaakkaasunik pisisinnaatitaasut aamma 

suliffeqarfinni, Kalaallit Nunaanni pigisanik aalaakkaasunik pisisinnaatitaasuni 

piginneqataassutinik taasisinnaatitaanernillu pisisinnaassapput. 

Imm. 8-mut 

Inuit suliffeqarfiillu, siunnersuummi imm. 2-6-imut ilaatinneqanngitsut Kalaallit Nunaanni 

pigisamik aalaakkaasumik pisinissamut Naalakkersuisunut qinnuteqarsinnaapput.   

Allakkatigut qinnuteqaat pisiassatut eqqarsaatigineqartumut paasissutissanik, tamatumunngalu 

piumasaqaatinik ilaqartillugu Naalakkersuisunut nassiunneqassaaq. Naalakkersuisut 

qinnuteqartoq uppernarsaatinik paasissutissanillu allanik, qinnuteqaatip 

naliliiffigineqarneranut atorneqartussanik saqqummiusseqqullugu piumaffigisinnaavaat.  

Erseqqissaatigineqassaaq, qularnaveeqqusiisup Kalaallit Nunaanni pigisamik aalaakkaasumik, 

atorsinnaasumik qularnaveeqqusiissuteqarluni tigusinera Kalaallit Nunaanni pigisamik 

aalaakkaasumik pisinermut sanilliunneqartussaammat. Taamaattumik qularnaveeqqusiisoq, 

Kalaallit Nunaanni pigisamik aalaakkaasumik pisinissamut piumasaqaatinik 

naammassinnissimanngitsoq, tamatumunnga akuersissummik Naalakkersuisunut 

qinnuteqartussaavoq. Aalajangersagaq taarsigassarsititsisunit namminneerlutik Kalaallit 

Nunaanni pigisamik aalaakkaasumik pisisinnaanngitsunit atorneqarsinnaassaaq.  

Siunnersuummi Naalakkersuisut sulianik suliaqarnissaannut, aammalu Kalaallit Nunaanni 

pigisamik aalaakkaasumik pisinissamut akuersissuteqartoqarnissaanik qinnuteqaatinut 

aalajangiinissaannut tunngavissat sukumiisut eqqarsaatigisassalluunniit allassimanngillat.  

Tassani Kalaallit Nunaanni pigisanut aalaakkaasunut akinik pilersitsisarnerup 

neqerooruteqartitsisarnerullu patajaatsumik eqqoriaruminartumillu ingerlaannarnissaat 

pingaarnertut eqqarsaatigineqarput. Innuttaasut maani najugaqartut inissianik imminnut 

pilersorsinnaanissaasa, aammalu suliffeqarfinnik inuussutissarsiorfiusunik 

pilersitsisinnaanissaasa killilersorneqannginnissaa, aammalu nunanit allaneersut Kalaallit 

Nunaanni pigisanik aalaakkaasunik pisinerisa kingunerisaanik 

akisunerulersitsisoqannginnissaa pingaartinneqassapput. 

Kalaallit Nunaanni pigisamik aalaakkaasumik pisinissamut akuersissummik qinnuteqaatip 

nalilersorneqarnerani, qinnuteqaatinik ataasiakkaanik ataasiakkaatigut nalilersuisoqartarpoq. 

Pigisamik aalaakkaasumik pisinissamut siunertaasoq, aningaasaqarnikkut sunniutaasussat 

aammalu najukkami pigisanut niuerfimmi sunniinissaq, nalinginnaasumik 

nalilersorneqartarput. Nalinginnaasumik niuernikkut ingerlatsinissakkullu naliliisoqarnersoq, 

pigisamik aalaakkaasumik pigisaqalernissamut akuersissummik qinnuteqaammut 

tunngavissiisinnaasumik, ilaatinneqassaaq. 

Pigisamik aalaakkaasumik nutaamik sanaartornermik kinguneqartussamik qinnuteqarnermi, 

suliassaq najukkami suliffeqarnermut, illuliornermik inuussutissarsiornermi pisinnaasanik 

atorluaasoqassanersoq kiisalu pigisamik aalaakkaasumik sanaartornermut akigititat, 



suliassamut qanoq sunniuteqarsinnaanersut, toqartussaanersoq Naalakkersuisut naliliinerani 

aammattaaq ilaatinneqarsinnaapput.  

Aamma Naalakkersuisut allaffissornikkut sulinerminni Kalaallit Nunaata 

naalagaaffeqatigiinnerup iluani suleqatigiinnerit, nunat akornanni innuttaasut suleqatigiinneri, 

kiisalu nunani tamalaani pisussaaffiit, taamatullu Kalaallit Nunaanni nunami namminermi 

aningaasaqarnikkut nunamilu pilersaarusiornikkut soqutigisat eqqarsaatigineqarnissaat 

pingaartissinnaavaat.  

Kalaallit Nunaanni pigisamik aalaakkaasumik pisinissamut akuersissut immikkut ittunik 

atugassaqartitsiffiusinnaavoq piumasaqaateqarfiusinnaallunilu, taamatullu aamma piffissamut 

killiliiffiusinnaavoq. Tamatumunnga qinnuteqaat aalajangersimasoq, taamatullu 

atugassarititaasut piumasaqaatillu suut Naalakkersuisunit pingaartinneqarneri 

apeqqutaatinneqassapput.  

Assersuutigalugu nunanit allaneersut illunik attartortittakkanik inissiartalinnik pisinissaannut 

akuersissuteqartoqassappat, pisineq assersuutigalugu illup attartortittakkatut allanngortinnagu 

atorneqarnissaa, aammalu inissianut nammineerluni pigisassanut 

allanngortinneqarsinnaannginnissaa piumasaqaatigineqarsinnaavoq. Assersuutigalugu 

akuersissummi aamma pisisup najugaqartussaatitaanissaa piumasarineqarsinnaavoq. Pisisoq, 

Kalaallit Nunaanni pigisamik aalaakkaasumik pisisinnaatitaasoq ingerlatseqatigiiffiuppat 

aningaasaliiffiusoq, imaluunniit suliffeqarfiuppat alla, akuersissummi assersuutigalugu 

piginnittut pisortalluunniit allanngortinneqannginnissaat, imaluunniit suliffeqarfiup siunertaata 

allanngortinneqannginnissaa piumasaqaatigineqarsinnaavoq. 

Kiisalu pisisup atugassarititaasunik piumasaqaatinillu unioqqutitsinerani, imaluunniit 

akuersissutip piffissalikkap naanerani Kalaallit Nunaanni pigisamik aalaakkaasumik 

tunisinissamut pisussaaffilerneqarnissaanut piumasaqaammik aalajangersaasoqarsinnaavoq.  

Naalakkersuisut Kalaallit Nunaanni pigisamik aalaakkaasumik pisinissamut akuersissutaanni, 

pisisup inatsimmi attuumassutilimmi allami piumasaqaatinik atugassarititaasunillu 

eqqarsaateqarnissaa atorunnaarsinneqanngilaq. 

Imm. 9-mut 

Inatsimmi siunertaasoq eqqarsaatigalugu Kalaallit Nunaanni pigisanik aalaakkaasunik 

pisisinnaatitaanerup ilaqutariit akornanni kingornussinikkut, pigisanik avitsinikkut 

tunissuteqarnikkulluunniit killilerneqarnissaa tunngavissaqartutut isigineqanngilaq. 

Imm. 10-mut 

Naalakkersuisut Kalaallit Nunaanni pigisanik aalaakkaasunik pisinissamut akuersissutaat 

ullormit akuersissutip tunniunneqarfianit atuutilissaaq. Naalakkersuisut allakkatigut 

akuersissutaata piareernissaa sioqqullugu isumaqatigiissuteqartoqarsimappat isumaqatigiissut 

atuutissanngilaq, aammalu isumaqatigiissuteqartut akornanni imaluunniit inummut allamut, 

taakkununngalu pisortani oqartussaasut ilanngullugit, inatsisit atuuttussaatinneqassanngillat.  



Naalakkersuisut Kalaallit Nunaanni pigisamik aalaakkaasumik pisinissamut akuersissutaat 

kingumoortumik atuuttussanngorlugu nalunaarutigineqarsinnaanngilaq, taamaalillunilu 

isumaqatigiissutip atuuttussaanngitsup kingumoortumik atuuttussanngorlugu 

nalunaarutigineqarnissaa inatsisitigut tunngavilerneqarsinnaanani. Taamaattumik 

isumaqatigiissut atuuttussaanngitsoq aatsaat isumaqatigiissuteqartut akornanni imaluunniit 

inummut allamut ullormit akuersissutip suliarineqarfianit atuuttussanngortinneqarsinnaavoq.  

Imm. 11-mut 

Siunnersuummi imm. 10-mi allassimavoq, siunnersuummi aalajangersakkanik allanik 

unioqqutitsilluni Kalaallit Nunaanni pigisamik aalaakkaasumik pisinissaq pillugu 

isumaqatigiissuteqarneq atuuttussaatinneqassanngitsoq. Taamaattoqartillugu tunngaviusumik 

allanik iliuuseqartoqassanngilaq.  

Kalaallit Nunaanni pigisamik aalaakkaasumik pisinermi piginnittuunermut uppernarsaammik 

uppernarsaammilluunniit allamik Kalaallit Nunaanni Eqqartuussivimmut 

nalunaarsuititsinissaq pisussaffiunngilaq. Kisiannili siunnersuutigineqarpoq, 

ileqqorissaarnissaq eqqarsaatigalugu Kalaallit Nunaanni Eqqartuussivik Kalaallit Nunaanni 

pigisanik aalaakkaasunik pisinermik nalunaarsuititsinissamut uppernarsaatinik tigusinermini 

itigartitsisassasoq, pisisoq pisinermut uppernarsaat malillugu siunnersuummi imm. 2-6-imi 

imaluunniit imm. 9-mi ilaanngippat, imaluunniit siunnersuummi imm. 8 malillugu 

akuersissummik peqanngippat. 

Taamatuttaaq siunnersuutigineqarpoq, nunaminertanik atugassiisarnermut oqartussaasut 

Kalaallit Nunaanni nunaminertanik atuisinnaanermut qinnuteqaatinik suliaqarnerminni, 

qinnuteqartoq siunnersuummi imm. 2-6-imi imaluunniit imm. 9-mi ilaanngippat, imaluunniit 

siunnersuummi imm. 8 malillugu akuersissummik peqanngippat itigartitsisassasut.   

Imm. 12-imut 

Kalaallit Nunaanni pigisanik aalaakkaasunik pisinissamut killilersuutinik 

saneqquteriaraluartunik peqartoqarnissaa mattunneqarsinnaanngilaq. Taakku 

nalinginnaasumik atuisinnaanermut attartornermullu isumaqatigiissutinut, piumasaqaatit 

nalinginnaanngitsut tunngavigalugit sivisuumik atuuttussanut, imaluunniit sinniisinik 

(amerlanertigut atuuttussaatitatut taaneqartartunik), tunngaviusumik siunnersuummi imm. 2-6-

imi piumasaqaatinik naammassinnittunik atuinermut tunngasinnaapput.  

Pigisamik aalaakkaasumik attartornissaq imaluunniit atuisinnaatitaanissaq pillugu 

sivisunerusumik sivisussusilimmut isumaqatigiissuteqartoqarsimanera, imminermini 

avaqqutaarinerusussaanngilaq  

Tamatumani pissutsinik tamarmiusunik, taakkununngalu soorunami isumaqatigiissutinut 

tunngaviusunik, akiliisarnernik aningaasalersuisarnernillu, aammalu isumaqatigiissummi 

illuatungiliuttutut akuusunik, saneqqutsiniartutut ilimagineqartunik aalajangersimasumik 

naliliinissaq apeqqutaatinneqassaaq.  



Pigisamik aalaakkaasumik pisinissamik, tassungalu ilanngullugu inatsisit aaqqissuussaanerinut 

tunngassuteqartut pillugit naliliinermut aningaasaliissutaasut annikinnerinik 

isiginiagaqarnissaq ilaatinneqarsinnaavoq, tak. isertitanut akileraarutit pillugit Inatsisartut 

inatsisaanni tamanna pillugu maleruagassat. Aamma siumoortumik suliassamik 

akiliisinnaassutsimillu nalinginnaasumik naliliisoqarsimanera, aammalu nalinginnaasumik 

toqqissisimanartumillu isumannaassuseqartumik aningaasaliisoqarsimanera 

uppernarsarneqarsinnaanersoq naliliinermut ilaatinneqarsinnaavoq.   

Imm. 13-imut 

Siunnersuutigineqarpoq, siunnersuummi Kalaallit Nunaanni pigisamik aalaakkaasumik 

pisisinnaanissamut killilersuutit aamma Kalaallit Nunaanni nunaminertamik atuisinnaanermut 

qinnuteqaatinut atuutsinneqassasut.  

Siunnersuummi aalajangersakkat, tassungalu ilanngullugit imm. 2-6 aamma imm. 9, kikkut 

Kalaallit Nunaanni pigisanik aalaakkaasunik pisisinnaanerinut tunngasut, taamatuttaaq 

Kalaallit Nunaanni nunaminertamik atuisinnaatitaaneq pillugu qinnuteqaatinut 

atorneqartassasut. 

Siunnersuutigineqarpoq, sumiiffinni aammalu teknikkimut atortulersuutinut, illersornissami 

siunertaqarfiusunut atorneqartuni nunaminertanik atugassiisarnerit allanngortinneqaratik, 

naalagaaffimmi oqartussaasut Naalakkersuisut isumaqatiginninniareernerini, aammalu 

siunnersuummi aalajangersakkat atuutsinneqaratik aalajangiiffigineqartassasut. Tassani 

aamma siunnersuummi imm. 15-ip immikkoortua 1 malinneqassaaq, kisiannili inatsisitigut 

inissisimanermi nalornissutaalersinnaasut paasinarsarniarlugit maleruagassiuussinissaq 

siunnersuutigineqarpoq.   

Imm. 14-imut 

Siunnersuummi aalajangersakkat Namminersorlutik Oqartussanut, naalagaaffimmut 

imaluunniit Kalaallit Nunaanni kommuninut atuutissanngitsut erseqqissaatigineqarpoq. 

Aamma atuutsitsisussaannginnermut pisortani oqartussaasut attuumassutillit ilaatinneqarput. 

Erseqqissaatigineqassaaq, siunnersuummi aalajangersakkanut Kalaallit Nunaanni pigisanik 

aalaakkaasunik pisisinnaatitaanerit imaluunniit Kalaallit Nunaanni nunaminertanik 

atuisinnaatitaanerit, Kunngeqarfik Danmarkimi Naalakkersuisut aamma Amerikami 

Naalagaaffiit Peqatigiit akornanni Kalaallit Nunaanni illersornissaq pillugu Nunat Imarpiup 

Avannaaniittut Isumaqatigiissut naapertorlugu Isumaqatigiissummi (Kalaallit Nunaata 

illersorneqarnissaa pillugu isumaqatigiissut) ilaatinneqartunik siunertaqarfiusut 

ilaatinneqanngimmata. 

Erseqqissaatigineqassaaq, siunnersuummi aalajangersakkanut Pituffimmi Illersornissaqarfik 

ilaatinneqanngimmat. 

 

 



Imm. 15-imut 

Siunnersuutigineqarpoq, siunnersuut nittartagaq www.nalunaarut.gl aqqutigalugu 

nalinginnaasumik nalunaaruteqartoqarneratigut, aammalu atuutsitsilernerup kingorna Kalaallit 

Nunaanni pigisamik aalaakkaasumik pisinissamut isumaqatigiittoqarneratigut atuutilersumik, 

atuutsitsilernerullu kingorna Kalaallit Nunaanni nunaminertanik atuisinnaatitaanissamut 

qinnuteqaateqartoqarneratigut atuutilissasoq. 

Oqaasertaliussaq nutaajuvoq.” 

Aningaasaqarnermut Akileraartarnermullu Ataatsimiititaliamit akuerineqarpoq ulloq 31-01-

2025, suliaq nr. 25-1123. 

 

Nunalerinermut, Imminut Pilersornermut, Nukissiutinut Avatangiisinullu 

Naalakkersuisoq - Suliassaqarfik 73-77 

Siunertamut kontomut 73.04 Nunalerineq imminullu pilersorneq  

Oqaasertaliussat nr. 1-5 kiisalu taakkununnga nassuiaatit imminut pilersornermut 

oqartussaaffiup allanngortinnerata kingunerisaanik atorunnaarsinneqarput. Suliassaqarfik 

siunissami suliassaqarfik 50-51-ip ataani isumagineqalissaaq. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 73.04.02 Ineriartortitsinermut aningaasatigut tapersiissutit, 

nunalerineq 

Oqaasertaliussat nr. 1-2 kiisalu taakkununnga nassuiaatit imminut pilersornermut 

oqartussaaffiup allanngortinnerata kingunerisaanik atorunnaarsinneqarput. Aningaasaliissutit 

siunissami kontomi pingaarnermi, 51.03.03 Majoriaq, isumagineqalissapput. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 73.04.03 Nunalerinermik inuussutissarsiutip siuarsarnera 

Oqaasertaliussat nr. 1-2 kiisalu taakkununnga nassuiaatit imminut pilersornermut 

oqartussaaffiup allanngortinnerata kingunerisaanik atorunnaarsinneqarput. Aningaasaliissutit 

siunissami kontomi pingaarnermi, 51.03.04 Nunalerinermik inuussutissarsiutip siuarsarnera, 

isumagineqalissapput. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 73.04.08 Kalaallit Nunaanni imminut pilersornerup 

ineriartortinnissaa 

Oqaasertaliussat nr. 1-3 kiisalu taakkununnga nassuiaatit imminut pilersornermut 

oqartussaaffiup allanngortinnerata kingunerisaanik atorunnaarsinneqarput. Aningaasaliissutit 

http://www.nalunaarut.gl/


siunissami kontomi pingaarnermi, 51.07.08 Nuna tamakkerlugu digitalinngortitsinissamut 

periusissap atuutsilernera, isumagineqalissapput. Oqaasertaliussaq nr. 1 siunissami 20.12.12-

ip ataani Nioqqutissanik pilersorneqarneq aamma aningaaseriveqartitsinermit 

isumagineqalissapput. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 73.04.10 Nioqqutissanik pilersuineq 

aningaaseriveqartitsinerlu  

Oqaasertaliussat nr. 1-2 kiisalu taakkununnga nassuiaatit imminut pilersornermut 

oqartussaaffiup allanngortinnerata kingunerisaanik atorunnaarsinneqarput. Aningaasaliissutit 

siunissami kontomi pingaarnermi, 20.12.12 Inatsisinut tunngaviusussanut isumalioqatigiissitaq 

aamma allattoqarfik, isumagineqalissapput. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Kontomut pingaarnermut, 73.94.02 Nukissiorfiit 

Oqaasertaliussat nr. 1-5 kiisalu taakkununnga nassuiaatit nukissiuteqarnermut oqartussaaffiup 

allanngortinnerata kingunerisaanik atorunnaarsinneqarput. Aningaasaliissutit siunissami 

kontomi pingaarnermi, 73.94.02 Nukissiorfiit, isumagineqalissapput. 

 

Naalakkersuisunit ulloq 15-08-2025 akuerineqarpoq. Nikisitsineq ilanngussaq 2-mi 

oqaasertaliussanut toqqammaveqarpoq: Naalakkersuisut - Suliassaqarfik 10 – 89, nr. 1.   

 

Suliassaqarfimmut 80 - 89-imut Sanaartugassat iluarsagassallu 

Kontumut pingaarnermut 80.00.02 Inuiaqatigiit aningaasaqarneranut 

iluanaarutissanngor-lugit aningaasaliissutit   

Oqaasertaliussaq manna 2025-mut ilassutitut aningaasaliissutinut inatsisissatut siunnersuummi 

kon-tumut pingaarnermut matumunnga ilanngunniarneqarpoq: 

 

”Naalakkersuisut Utoqqarmiut Kangerluarsunnguanni erngup nukinganik nukissiorfiup 

allilerneqar-nera naapertorlugu, Nuummi nukissiornikkut attaveqaasersuutit 

nutarternissaannut   Piffissaq unga-sinnerusoq eqqarsaatigalugu 

aningaasaliissuteqarnissamut Aningaasaateqarfimmit aningaasanik atu-

gassanngortitsinissamik piginnaatinneqarput. Atugassanngortitsinermi aningaasaqarnikkut 

ataatsi-moortumik sinaakkusiussat 231,8 mio. koruunit qaangerneqassanngillat aammalu 

piffissaq 2025-2029 qaangerneqassanngilaq.” 

Kontumut pingaarnermut 80.00.02 Inuiaqatigiit aningaasaqarneranut 

iluanaarutissanngor-lugit aningaasaliissutit, nassuiaatit   

Oqaasertaliussanut nassuiaatit tullinnguuttut 2025-mut ilassutitut aningaasaliissutinut 

inatsisissatut siunnersuummi kontumut pingaarnermut matumunnga ilanngunniarneqarput: 

 



”Utoqqarmiut Kangerluarsunnguanni erngup nukinganik nukissiorfiup allilerneqarnera 

naapertorlu-gu, Nuummi nukissiornikkut attaveqaasersuutinik nutarterinissamut 

Naalakkersuisut 2025-mut Aningaasanut inatsimmi aammalu ukiuni missingersuusiorfiusuni 

2026-2029-mi Piffissaq ungasin-nerusoq eqqarsaatigalugu aningaasaliissuteqarnissamut 

Aningaasaateqarfimmit aningaasanik atugas-sanngortitsisinnaanerisa tunngavissaqalernissaat 

oqaasertaliussatigut qulakkeerneqarpoq. 

 

Nuummi nukissiornikkut attaveqaasersuutit nutarterneqarnissaannut aningaasaliinissaq 

Piffissaq ungasinnerusoq eqqarsaatigalugu aningaasaliissuteqarnissamut 

Aningaasaateqarfiup siunertaanik naammassinnittutut nalilerneqarpoq, taanna aqqutigalugu 

nunatta piffissamut ungasinnerusumut aningaasaqarnikkut attassisinnaanissaa 

qulakkeerniarlugu suliniutinut aningaasaliinissaq qulakkeer-neqartussaammat. Nuummi 

nukissiornikkut attaveqaasersuutinik nutarterinermut aningaasaliinissaq, inuiaqatigiit 

aningaasaqarnerannik nalilersuinermut pitsaasumut, Utoqqarmiut Kangerluarsun-nguanni 

erngup nukinganik nukissiorfiup allilerneqarnissaanut toqqammavigineqartumut ilaavoq. 

 

Oqaasertaliussatigut piginnaatitsissut Piffissaq ungasinnerusoq eqqarsaatigalugu 

aningaasaliissute-qarnissamut Aningaasaateqarfiup aningaasaataanik atuinissamut 

killiliissaaq, aningaasaateqarfik piginnaatitsissutip atuuffigisaata iluani piginnaatitsissutip 

tamarmiusup atugassanngortinnissaanut sukkulluunniit naammattunik 

aningaasaateqartussaassammat.  

 

Naalakkersuisut nunatta karsiata ukiumoortumik naatsorsuutaanut allakkiami 

aningaasaqarfimmi uninngasuutigineqartut paasissutissiissutigissavaat.  

 

Oqaasertaliussat nutaajupput.” 

 

Inatsisartut Aningaasaqarnermut Akileraartarnermullu Ataatsimiititaliaannit akuerineqarpoq 

ulloq 30-06-2025, suliap normua 25-1131. 

 
 


